
КЪЫРАЛ ЖУМУШЛА

Жокълау

КъМР-ни Башчысы

Кавказ сермешни 80-жыллыгъына  Маданият

1944 жылда 1 майда СССР-ни Баш советини президиумуну Указы бла жан-
гы къырал саугъа тохташдырылгъанды – «Кавказны къоруулагъаны ючюн» 
майдал. Ол а Кавказ ючюн къазауатны магъаналылыгъына, аны жигит къо-
руулаучуларына берилген хурметге  шагъатлыкъ этеди. 

Музыканы битеудуния кюнюн белгилегенде, эсинг мил-
лет жетишимледе тохтайды. Къобузчула, сыбызгъычыла, 
дауурбасчыла, зурначыла, къарсчыла, башха хунерлиле 
болсала да, санатны башха тюрлюлерича, профессионал 
музыка бизни республикада Совет власть келгенден сора 
къуралгъанды. 

2 бет 4 бет

Къалайда да жигитликлерин бла 
батырлыкъларын кёргюзтгендиле

Жюреги – кенг,
акъылы элпек эди

Орта кюн Нальчикде Т. Мальбахов атлы 
къырал миллет библиотекада Эфендиланы 
Ибрагимни жашы Салихни юйюрюне жора-
ланнган «Илмуда махтаулу атла. Эфендила-
ры» деген ишни презентациясы баргъанды. 

Унутмау

3 бет

Музыка санатха юлюш къошханла

Мадар

Нальчик шахарда, Правительствону 
юйюню арт жанында орамда  республи-
када эм уллу  поликлиниканы къурулу-
шу башланнганыны юсюнден бир жыл 
мындан алгъа жазгъан эдик. Ол бир-бир 
бёлюмлери беш къатлы окъуна болгъан, 
ёлчеми уа он минг квадрат метрден ат-
лагъан аллай тынгылы саулукъ сакълау 
учреждение боллукъду. Анда бир жолгъа  
жарым минг адамгъа къарарча онгла 
къураллыкъдыла.

Объектни къурулушу РФ-де саулукъ 
сакълауну биринчи бёлюмюн айнытыу 
программаны чеклеринде барады. Къа-
барты-Малкъарны Къурулуш эмда ЖКХ 
министерствосунда айтханларыча, бизни 
республикада быллай тынгылы объект 
ахыр отуз жылны ичинде биринчи кере иш-
ленеди. Ол кеси да медицина тинтиулени 
кёп тюрлюлерин бардыргъан эм кючлю 
амбулатор-диагностикалы ара боллукъду.

Поликлиникада терапия эмда медицина 
профилактика бёлюмле, мычымай болуш-
лукъ берген служба, къарау, прививка 
этиу, процедура эмда энчи специалист-
лени кабинетлери боллукъдула, кюндюз-
гю стационар да ишлерикди. Хар не да 
«аяулу технологиялагъа» келиширикди. 
Сёз ючюн, вирус ауруулагъа боялгъанла 
башха саусузла бла бирге турлукъ тюй-
юлдюле.

Шёндю анда не зат этиле тургъаныны 
юсюнден подряд организацияны келечи-
си, прораб Аппайланы Шамил айтханды. 
Ол билдиргеннге кёре, поликлиниканы ме-
кямы юч, тёрт эмда беш къатлы блокладан 
къураллыкъды. Шёндю эм уллусуну баш 
этажыны къабыргъаларын къалап бошай 
турадыла, къалгъан экиси уа хазырдыла. 
Дагъыда МРТ оборудование ишлерик бир 
къатлы энчи бёлюм боллукъду да, аны да 
мурдорун хазырлагъандыла.

Къалап бошагъандан сора, мекямны 
башын жабарыкъдыла; ол ишни бу кюн-
леде окъуна къолгъа алыргъа дейдиле. 
Ары дери уа башха затла бла кюрешедиле, 

къабыргъаланы тыш жанлары жылы бо-
лурча этерикдиле, ичлерин да сюртедиле. 
Дагъыда аз-аздан терезелени орната 
барадыла, электрокюч бла жалчытыу 
системаны жарашдырадыла. Поликли-
никагъа суу келирча этгендиле, къатына 
канализация быргъыны да келтиргендиле. 
Вентиляция оборудование да хазырды, 
энди аны жерине орнатыргъа керекди.

Поликлиниканы ичин энчи (модуль) ко-
тельня жылытырыкъды. Аны да келтирип, 
жерине орнатхандыла. Газ бла жалчыты-
уну жумушун этгенлей, ол жылыу берип 
тебирерикди. Аны хайырындан объектни 
ичинде иш къышда да барлыкъды.

Къурулуш материалладан къытлыкъ 
жокъду, хар не да эркинди эмда заманын-
да тапдырылады, дейди прораб. Объектде 
шёндю отузгъа жууукъ  адам урунады.

Саулай айтханда, ишле белгиленнген 
умутлагъа кёре барадыла, поликлиника 
келир жыл мартха битерге керекди. Аны 
проектине кийирилген аз тюрлениуле уа, 
хар не да шёндюгю излемлеге келиширча, 
адамлагъа тап болурча деп этиледиле. 

ОМАРЛАНЫ Мурат.

Тирлик жыйыу 
Республиканы сабанларында 

тирлик жыйыу кезиу барады. Шён-
дю мюлкле нартюхню урлукъгъа 
жараулу сортларын орадыла. Бю-
гюнлюкге 39 минг гектардан 215,7 

минг тонна жыйгъандыла. Аны 
орта тирликлилигини да хатасы 
жокъду: бир гектардан 55,3 цент-
нер чыгъады. Дагъыда чёплеуню, 
картофну, тахта кёгетлени эмда 
жемишлени жыйыу барады.

Ёсюм игиди
Быйыл Къабарты-Малкъарда 

мюлклени бар тюрлюлеринде 
32,9  миллиард сом багъасы  
продукция чыгъарылгъанды. 
Былтырны ол кезиую бла тенглеш-
диргенде, ол сегиз процентге ёс-
генди, деп билдиргендиле Шимал 
Кавказстатдан.

Малчылыкъны юсюнден айт-
ханда, тууар эмда тауукъ эт (сау 
ауурлукъда) онбир процентге 
асламыракъ болгъанды, неда  
71,6 минг тоннадан атлагъанды. 
Сютге да 1,2 процент къошул-
гъанды, тауукъ жумуртхаладан а 
мюлкледе 2,2 процентге кёбюрек 
жыйгъандыла.    

Малланы санына  
къошулгъанды

Быйыл биринчи сентябрьге 
тергегенде, бизни республикада 
мюлклени барында да 272,6 минг 
мал бар эди, ол санда 137,6 минг 
ийнек. Шимал Кавказстатда айт-
ханларына кёре, озгъан жыл бла 
тенглешдиргенде, аланы саны 
хазна тюрленмегенди. Тауукъланы 
саны уа 16,5 процентге кёбюрек 
болуп, 4,2 миллионнга жетгенди. 
Саулай айтханда, тууар малланы 
– 71,7, ийнеклени – 69,4 эмда та-
уукъланы 40,7 процентин адамла 
тутадыла.

УЛБАШЛАНЫ Мурат.

КъМР-ни Башчысы Казбек
 Коков Абхазияны ара ша-
хары Сухумну жокълагъ-
анды эмда республиканы 
Жалынчакъсызлыгъыны 
15-жыллыгъыны бла 1992-
1993 жылла да баргъан 
Ата журт урушда хорлам-
ны 30-жыллыгъыны къу-
уанчларына къатышхан-
ды, деп билдиргендиле 
КъМР-ни Башчысыны бла 

Правительствосуну пресс-
службасындан. 

Баш байрам ишле 30 
сентябрьде ётгендиле. Аны 
аллында кюн а Казбек Ко-
ков, Адыгея  Республиканы 
таматасы Мурат Кумпилов 
эмда Къарачай-Черкес Ре-
спубликаны Парламентини 
Председатели Александр 
Иванов Абхазия Республи-
каны президенти Аслан 

Бжания бла тюбешгендиле. 
Къабарты-Ма лкъарны 

Башчысы  Аслан Бжанияны 
эмда къарындаш Абхазия 
Республиканы халкъын са-
улай да ол сыйлы байрам-
ла бла алгъышлагъанды. 
«Кесини жалынчакъсыз-
лыгъы, адет-тёрелери бла 
хазналары ючюн къазауат 
этип  кюрешде абхаз халкъ  
айтып айтмазча уллу жи-

КъМР-ни Башчысы Казбек Коков 
Нальчик шахар округда жолланы 
бла жамауат тийрелени тапланды-
рыу ишле къалай баргъанларына 
къарагъанды.      

Быйылны бек уллу объектле-
ринден бири Осетин орамды. Аны 
бла байламлы къурулуш ишлеге 
темир жол вокзалны аллында 
майдан, жолла айырылгъан жерни 
тёгереги да киредиле. Вокзалны 
аллында машиналаны салырча 
майданчыкъла, жаяу жолчукъла 
къураллыкъдыла, чыракълы чы-
пынла, гитче архитектура суратла 
да салынырыкъдыла.

Шахарны бир жолгъа юч орамын-

да – Къабарты, Осетин, Шогенов 
атлы – жол ишле бла бирге  «Таза 
кёк» программагъа кёре хауа ток 
ызланы жер тюбю бла ётдюрюр-
ге белгиленеди.  Осетин эмда 
Шогенов атлы орамланы бир-бир 
кесеклеринде уа  жолла кенгертил-
ликдиле. Калмыков атлы орамда 
жамауат транспорт тохтаучу жер-
леде тюкенчикле кетериледиле, 
аны Будаев атлы орамгъа тюбеген 
жеринде уа  ГИБДД-ни айтханы бла 
светофор салынырыкъды. Алай 
бла автомобиль жол къоркъуусуз 
боллукъду.

Руставели бла Мазлоев атлы 
орамлада жолла уа тап халгъа кел-

тирилгендиле – энчи иели юйлени 
къатларында жолла эмда арбазла 
жангыртылгъандыла, жаяу жолла, 
солурча терек бахчала да айбат-
ландырылгъандыла, кече жарыкъ 
болурча мадарла этилгендиле, жол 
белгиле салыннгандыла.

Пятигорская бла Нахушев атлы 
орамлада жолну баш къатысы 
алышындырылады, кече жарыкъ 
болурча да этиледи. Быйыл  2-чи 
Тамань Дивизия атлы орамда да 
ремонт ишле бардырыргъа белги-
ленеди.

КъМР-ни Башчысыны бла 
Правительствосуну

 пресс-службасы. 

Хасанияны Аттоланы Салих атлы 
орамында жолгъа ремонт этиу 
жангыдан  башланнганды. Жолгъа 
асфальтны «Светосервис-Кубань»  
ООО салады. Къурулушчула Став-
рополь крайдандыла, алай алагъа 
кесибизни жашла да болушадыла. 
Асфальтны бек къалын салып ке-
ледиле. Биз баргъан кюн жолчула 
элни башындагъы межгитни къа-
тында ишлей тура эдиле. Аслан 
Эдгулов бла Амин Бадахов да 
бордюрла сала, жаяу жолчукъну 
ызлай тура эдиле, Байкишиланы 
Абдуллах эксковатору бла Мурадин 
Шамурзовну КАМАЗ машинасына 
зыгъыр жюклей эди. Ставрополь 
крайдан келген Николай Посилюк 

да асфальт салгъан техникада 
кеси ишин тындыра тура эди. Энди 
элни ара орамы бек омакъ болур-
гъа ушайды.

Асфальт салынырыкъ жолну 
узунлугъу 3,801 километрди. Та-
пландырыу ишлени быйыл никко-
ла айны 16-да башлагъан эдиле. 
Абустолну ал айында уа жолну 
хайырланыргъа берирге керек-
диле. Сууукъла башланнгынчы 

бу жолну битерин кёпле ашыгъып 
сакълайдыла.

   АБУ улу А.

«Мамырлыкъда дайым 
жашнагъанлай турсун!»

30 сентябрьде КъМР-
ни Башчысы Казбек Ко-
ков Абхазия Республикада 
къууанчлы ишлеге къа-
тышханды. Сухумда Мах-
таулукъну паркында 1992-
1993 жылла да болгъан 
Ата журт урушда ёлгенле-
ге ишленнген эсгертмеге 
башхала бла бирге гюлле 
салгъанды. Ол кюн алайда 
жыйылгъанла ха лкъла-
рыны бла къыралларыны 
эркинликлери эмда жалын-
чакъсызлыкълары ючюн 
жанларын бергенлени хур-
метлегендиле. Жигитлени 
ара ларында Къабарты-
Ма лкъардан жашла да 
бардыла. Ала Абхазияны 
халкъыны къыйын кезиу-
юнде аны биргесине бол-
гъандыла.

«Къарындашча къайгъ-
ырыу, бир бирге билеклик 
этиу – ма ол шартла кел-
тиргендиле хорламгъа. Ол 

урушда атларын кишили-
клери бла айтдыргъанла-
дан бири бизни жерлеши-
биз,  генера л-лейтенант 
Султан Асламбекович Со-
сналиевди. Аны жигитлиги 
Абхазияда, Къабарты-Мал-
къарда да унутулмагъанды.

Мен генералны хурметли 
юй бийчеси Любовь Нико-
лаевна Тхайцук-Соснали-
ева бла тюбешгенме. Аны 
бла ушагъыбызда  Султан 
Асламбековични да эс-
гергенбиз, Абхазияда аны 
сыйы бек жюрюгенин да 
чертирчады. Бизни бары-
бызгъа да ол ма биз бюгюн 
Жалынчакъсызлыгъыны 
эмда Хорламыны кюнле-
рин белгилеген Абхазияны 
къарындаш халкъын къору-
улаугъа арсарсыз сюелген 
чынтты аскерчини юлгю-
сюдю, кишиликни белги-
сиди», – дегенди КъМР-ни 
Башчысы, оюмун айта.

гитлик этгенди. Абхазия 
кеси аллына ырахат жашау 
этерге законлу эркинли-
гин къоруулаялгъанды. 
Бюгюнлюкде республика 
жа лынчакъсыз  къыра л 
болуп айныйды, Россей 
Федерацияны башха реги-
онлары бла тюрлю-тюрлю 
бёлюмледе бирге ишлеу-
ню къурайды.

Бизни республика бла 
да ол маданият эмда эко-
номика байламлыкъланы 
эрттеден бери жюрютеди. 
Ала мындан ары да кюч 
ала барлыкъларына сёз 

да жокъду. Президентибиз 
Владимир Владимирович 
Путин да кесини алгъыш-
лау сёзюнде Россей Абха-
зияны халкъына, аны пра-
вительствосуна айныугъа 
себеплик этерик борчланы 
толтуруу, къоркъуусузлукъ-
ну жалчытыу ишлерине 
дайым тутхучлулукъ эт-
генлей турлугъун чертип 
айтханды.

Бу огъурлу жер мамыр-
лыкъда дайым жашнагъ-
анлай турсун!», – дегенди 
Казбек Коков алгъышлау 
сёзюнде. 

Гюлле салыу

Нальчикде жамауат тийрелени 
тапландырыу къалай барады

Байкишиланы Абдуллах.

Мурадин Шамурзов.

Къабарты-Ма лкъар Республиканы 
Башчысы Казбек Коков республиканы 
халкъын Донецк Халкъ Республиканы, 
Луганск Халкъ Республиканы, Запрожье 
областьны эм Херсон областьны Россей 
Федерация бла бирлешгенлерини кюню 
бла алгъышлагъанды.

Башчыны алгъышлауунда былай айты-
лады: «Бюгюнлюкде Россейде бу демен-
гили тарых шартха – Россей Федерацияны 
санына тёрт регионну – Донецк эм Лу-
ганск халкъ республикаланы, Херсон эм 
Запорожье областьланы – къайтханыны 
жыллыгъына жораланнган байрам би-
ринчи белгиленеди. Оноу ол регионлада 
жашагъан  халкъланы сюйгенлерине кёре 
этилгенди эмда тин къыйматлары, мада-
ниятлары, адет-тёрелери бла тарыхлары 
бир болгъан адамланы бирикдиргенди.

Жангы тийрелени жамауатына ол тий-
ишли праволу ызгъа къайтыу эмда мил-
летчи киев режимни басынчакълауундан 

къутулуу болгъанды. Россей къыралгъа 
– тарых тюзлюкню тохташдырыу.

Бу магъаналы кюнню белгилеу бла бай-
ламлы законнга Президентибиз Владимир 
Владимирович Путин озгъан орта кюнде 
къол салгъанды. 30 сентябрь «Аскер 
махтаулукъну кюнлерини эмда эсгериу 
даталаны юслеринден» законнга тюзе-
тиуле кийириуге тийишлиликде къабыл 
кёрюлгенди.

Донбассны бла Новороссияны адамла-
ры бла бирге Россейни битеу регионлары 
белгилейдиле бу кюнню, биригип, аланы 
экономикаларын жангыртыргъа, къырал 
социал институтланы тохташыулукълары-
на себеплик этедиле. Къабарты-Малкъар 
да Херсон областьны муниципал районла-
рына болушлукъ тапдырады. 

Биз бирлешип къурагъан ишибизни 
андан ары бардырлыкъбыз, кючлю эмда 
бирикген Россейни игилигине деп. Бирле-
шиуню кюню бла!»

«Байрамны Новороссияны адамлары бла бирге 
Россейни битеу регионлары белгилейдиле»

Онгдуруу

 Алгъышлау

КъМР-ни Башчысы Казбек Коков ин-
санланы бир къаууму бла кезиулю кере 
тюбешгенди эмда аланы тилеклерине бла 
тарыгъыуларына тынгылагъанды.

Бу жол андан болушлукъ излеп, къыйын са-
усузлары болгъан эмда ёксюз сабийле къарт 
адамланы къарауларында къалгъан юйюрле-
ни келечилери келген эдиле. Жашау болумла-
рын игилендириу, ЖКХ-ны иши бла байламлы 
тилекле бла тарыгъыула да болгъандыла. 

Казбек Коков, келгенлени барысына 
да тынгылап, тийишли ведомстволаны 
оноучуларына аланы тилеклерине бла 
жарсыуларына къараргъа эмда онг бол-
гъаны къадар жумушларын толтурургъа 
буюргъанды. Ала къалай тамамланы-
рыкъларына уа кеси кёз-къулакъ боллугъ-
ун айтханды, деп билдиргендиле КъМР-
ни Башчысыны бла Правительствосуну 
пресс-службасындан. 

Къабарты-Малкъарны 14 багъыу уч-
реждениясы «Саулукъ сакълау» миллет 
проект бардырылып башланнганлы 125 
электрокардиограф бла жалчытылынн-
гандыла. Регионну тийишли программа-
сыны чеклеринде жангы ЭКГ аппаратла 
Нальчикде шахар поликлиникаларында, 
районланы барыны да ара больницала-
рында эмда эки район ара кёп профильли 
багъыу учреждениялада орнатылгъан-
дыла. Дагъыда жюрек-тамыр ауруулагъа 
къажау программаны хайырындан ре-
спубликалы эмда биринчи номерли ша-

хар клиника больницала, Кардиология 
диспансер эмда Прохладна районну ара 
больницасы шёндюгю оборудование къол-
лу болгъандыла.

Жангы электрокардиографла кёп жаны 
бла хайырлыдыла, жюрек къалай ишле-
генин жик-жиги бла кёргюзтедиле, аны 
юсюнден информацияны тинтип, врачха 
диагноз салыргъа болушадыла. Ол а 
медицина специалистлени заманларын 
аяйды, халатла азыракъ болуруна да себе-
плик этеди, деп белгилегендиле КъМР-ни 
Саулукъ сакълау министерствосунда.

Битерге аз къалгъандыЭл мюлк

 Къурулуш

Багъыу бютюн къыйматлы болурча 

КОКОВ К.В. – Къабарты-Малкъар Республиканы Баш-
чысы (комиссияны таматасы)

  ПАХОМОВ Д.Ю. –Къабарты-Малкъар Республиканы 
аскер комиссары (комиссияны таматасыны орунбасары)

АРИПШЕВ М.Х. – «Юнармия» битеуроссей сабий-жаш 
тёлю аскер-патриот жамауат къымылдауну Къабарты-
Малкъар Республикада регион бёлюмюню штабыны 
таматасы

АСАНЛАНЫ А.О. – Къабарты-Малкъар Республиканы 
урунуу эмда социал къоруулау министри

АШИБОКОВА А.Л. – Къабарты-Малкъар Республика-
ны Саулукъ сакълау министерствосуну «Республикалы 
клиника больница» къырал бюджет саулукъ сакълау 
учреждениясыны офтальмолог врачы

ГЕНДУГОВА А.М. – Къабарты-Малкъар Республиканы 
аскер комиссариатыны  Аскер-врач тинтиулени арасыны 
невропатолог врачы

ДЖАБРАИЛОВА Э.М. – Къабарты-Малкъар Республи-
каны Саулукъ сакълау министерствосуну «Республикалы 
клиника больница» къырал бюджет саулукъ сакълау 
учреждениясыны оториноларинголог врачы

ЕЗАОВ А.К. – Къабарты-Малкъар Республиканы жа-
рыкъландырыу эмда илму министри

ЖАРАШУУЛАНЫ М.М. – Къабарты-Малкъар Республи-
када Ич ишлени министерствосуну полицияны участка 
уполномоченныйлерини ишлерин къурау эмда акъыл-
балыкъ болмагъанланы ишлери жаны бла бёлюмюню 
энчи буйрукъланы толтургъан инспектору

ЗАКУЕВ М.А. – «Россейни аскерине, авиациясына 
бла флотуна кеси ыразылыгъы бла себеплик этиуню 
биригиую» битеуроссей жамауат-къырал организацияны 
Къабарты-Малкъар Республикада регион бёлюмюню 
таматасы

КАЛИБАТОВ Р.М. – Къабарты-Малкъар Республиканы 
саулукъ сакълау министри

КАНУКОЕВА Т.В. – Къабарты-Малкъар Республиканы 
Саулукъ сакълау министерствосуну «Медицина жаны бла 
консультатив-диагностика ара» къырал бюджет саулукъ 
сакълау учреждениясыны невропатолог врачы

КАРОВ Э.Х. – Къабарты-Малкъар Республиканы Сау-
лукъ сакълау министерствосуну «Республикалы клиника 
больница» къырал бюджет саулукъ сакълау учреждени-
ясыны хирург врачы

КАРТОЕВА Л.Г. – Къабарты-Малкъар Республиканы 
Саулукъ сакълау министерствосуну «Психоневрология 

диспансер» къырал казна саулукъ сакълау учреждени-
ясыны оториноларинголог врачы

КУКЛИН Ю.Г. – Къабарты-Малкъар Республиканы 
аскер комиссариатыны  Аскер-врач тинтиулени арасыны 
терапевт врачы

МАХОНИН Д.А. – Терк-Малка округ къазакъ жамау-
атны атаманы

НАГОЕВА З.О. – Къабарты-Малкъар Республиканы 
Саулукъ сакълау министерствосуну «Республикалы 
клиника больница» къырал бюджет саулукъ сакълау 
учреждениясыны терапевт врачы

НИКУЛИНА А.Б. – Къабарты-Малкъар Республиканы 
аскер комиссариатыны  Аскер-врач тинтиулени арасыны 
фельдшери (комиссияны секретары) 

РОМАНЕНКО Б.С. – Урушну, урунууну, Сауутланнган 
кючлени эмда право низамны сакълаучу органланы вете-
ранларыны (пенсиячыларыны) Къабарты-Малкъар респу-
бликалы жамауат организациясыны таматасыны экинчиси

САРАЛЬПОВ Р.Р. – Къабарты-Малкъар Республиканы 
аскер комиссариатыны  Аскер-врач тинтиулени арасыны 
хирург врачы

САСИКОВ Б.М. – Къабарты-Малкъар Республиканы 
Саулукъ сакълау министерствосуну «Тери эмда венеро-
логия аурууладан багъыу диспансер» къырал бюджет 
саулукъ сакълау учреждениясыны дерматовенеролог 
врачы

ТАОВ Т.Х. – Къабарты-Малкъар Республиканы аскер 
комиссариатыны  Аскер-врач тинтиулени арасыны ото-
риноларинголог врачы

ТАУБУЛАТЛАНЫ И.М. – Къабарты-Малкъар Республи-
каны Саулукъ сакълау министерствосуну «Республикалы 
клиника больница» къырал бюджет саулукъ сакълау 
учреждениясыны стоматолог врачы

ХАСАНОВ И.М. – Къабарты-Малкъар Республиканы 
спорт министри

ЧЕЧЕНЛАНЫ А.Ю. – Къабарты-Малкъар Республиканы 
аскер комиссариатыны  Аскер-врач тинтиулени арасыны 
дерматовенеролог врачы

ШОНТУКОВ А.А. – Къабарты-Малкъар Республиканы 
аскер комиссариатыны  Аскер-врач тинтиулени арасыны 
таматасы, врач, аскерге чакъырылгъанланы саулукъла-
рын тинтиу жаны бла ишни башчысы

ЯФАУНОВА М.А. – Къабарты-Малкъар Республиканы 
аскер комиссариатыны Аскер-врач тинтиулени арасыны 
офтальмолог врачы.

«Жашау китабы»
Россейни Президенти Владимир Путин  Расул Гам-

затовну назмуларына жашау китабы деп атагъанды. 
Кесини ол оюмун россейли башчы Совет эмда рос-
сейли поэт туугъанлы 100 жыл толгъанына аталгъан 
къууанчлы  жыйылыуда сёлешген заманда билдир-
генди. «Расул Гамзатовдан къалгъан хазна маданият 
бла чекленип къалмайды, ол жашауда бек магъаналы 
соруулагъа жууап табаргъа боллукъ окъуу китапды», 
– дегенди Путин, поэтни закийлиги тамашагъа къал-
дыргъанын чертип.

«Буруннгулу авар халкъны чынтты жашы, Дагъыстан-
ны, аны къой – битеу Россейни да жаны ата журтлу 
маданиятны бек жарыкъ жулдузу болгъанды, алай-
лай да къалады. Кёп жылланы, ёмюрлени, тёлюлени 
ичинде Гамзатовну чыгъармачылыгъы огъурлулукъну, 
ырахатлыкъны бла сюймекликни жашау жолну нюрча 
жарытханлай, адамланы  эм багъалы хазналагъа 
тюшюндюргенлей келеди», – деп чертгенди Россейни 
башчысы. 

Саугъагъа – «Алтын къала»
«Алтын къала» деген 9-чу халкъла аралы кинофе-

стиваль Ингушетияда октябрьни ахырында бардырыл-
лыкъды. Анга къатышыргъа сюйгенле уа аны юсюнден 
шёндю окъуна билдирип  башларгъа керекдиле. Тиле-
клени алыу 20 октярьде бошаллыкъды. 

Конкурс 24-29 октябрьде ётерикди. Анга къатышхан-
ла  толу эмда къысха метражлы киноларын, бек иги 
шимал-кавказ, бек иги ингуш фильмлерин, анимация 
фильмлерин да кёргюзтюрге керек боллукъдула.

«Алтын къала» кинофестиваль Ингушетияда 2014 
жылдан бери бардырылады. Аны баш саугъасы бурунн-
гулу ингуш къаланы гитче алтын юлгюсюдю.

  

Аскерге хазырлагъан жангы арала
Россейни бийик билим берген сегиз юйюнде, ол санда 

Грозныйде, Махачкъалада бла Нальчикде, аскер окъуу 
арала ачыллыкъдыла. Аланы баш борчлары аскерге 
хазырлауду, адеп-къылыкъгъа юйретиудю эмда жаш 
тёлюге аскер жаны бла усталыкъ сайларгъа болушууду, 
деп билдириледи Россейни Илму эмда бийик билим 
бериу министерствосуну сайтында.

Аскер окъуу араланы къурау жаны бла ишни билим бе-
риу министерство Россейни Къоруулау министерствосу 
бла бирге  2021 жылдан бери бардырады. Бюгюнлюкде 
алада 57 минг чакълы адам окъуйду. Энди сегизиси 
къошулса уа, аланы саны 128 жетерикди. Алай бла 
аскер арала къыралны 75 регионунда къураллыкъдыла.

Оюн халда кёп тилни билиу
Къалмукъ Республикада сабийлеге миллет республи-

када жашагъанланы тиллерин хакъсыз билирге эмда 
аланы адет-тёрелери, маданиятлары бла шагъырей 

болургъа онг берген биринчи мобиль лингвистикалы 
оюн къурагъандыла. Анга «Миллетни хазнасы» деп да 
атагъандыла. 

Аны хайыры бла Шимал Кавказны регионларын-
да жюрюген 30 тилни билирге боллукъду. Ол санда 
малкъар, къарачай, къабарты, даргин, чечен, ингуш, 
къумукъ, осетин, орус тиллени да.

Мобиль оюннга сабийле алты жылдан башлап къо-
шулургъа боллукъдула. Энчи дерследе аланы къайсы 
тилде да санаргъа, артыкъда кёп тюбеген сёзлени бла 
сёз тутушланы билирге юйретедиле. Хар дерсде миллет 
эсгертмеле, миллет кийимле  да кёргюзтюледиле.  

Белоруссияда – дюгер хычинле
Осетин хычинлени энди Белоруссиягъа да жиберип 

башлагъандыла.  «Шимал Осетияны Экспортха себеплик 
этиу арасыны хайырындан дюгер хычинле Белоруссияны 
уллу тюкенлеринде сатыллыкъдыла. Бизни компаниябыз 
аланы биринчи къауумун жибергенди», – дегенди«АОРС» 
экспортёр компанияны келечиси Диана Калицова.

Ол айтханыча, дюгер хычинле бла сатыу-алыу эте-
ригини юсюнден келишимге уллу тюкенлери болгъан 
«Евроторг» биригиу къол салгъанды.

«Вайнах» – Астананы сахнасында
«Вайнах» чечен къырал академиялы тепсеу ансамбль 

Къазахстанны ара шахарында концерт кёргюзтгенди.  
Аны артистлери Астанада бардырылгъан Alem Saz деген 
халкъла аралы музыкалы фестивальгъа къатышхан-
дыла. Анда фахмуларын Россейден, Къазахстандан, 
Венгриядан, Германиядан, Испаниядан, Пакистандан, 
Тюркден эмда Япониядан келген той-оюн къауумла 
кёргюзтюрюкдюле. 

«Вайнах» ансамбльни директору Рамзан Ахмадовну  
айтханына кёре, Къазахстанны ара шахарында жашагъ-
анла, аны къонакълары да чеченлилени тепсеучюлерин 
бек жаратханларын толкъун къарсла бла кёргюзтгендиле. 

Дагъыда ол Чечен Республиканы «Вайнах» къырал теп-
сеу ансамбли Къазахстаннга «Русские сезоны» проектге 
кёре баргъанын да билдиргенди. 

Къаплагъа къайтадыла
Къарачай-Черкесни багъыу учреждениялары 1 ок-

тябрьден башлап къапла кийиу низамгъа къайтхандыла. 
Аны сылтауу – ковидден эмда гриппден ауругъанла-
ны саны ёсюп баргъанындады, деп билдиргендиле 
регионну Башчысыны бла Правительствосуну пресс-
службасында.

Республикада жашагъанлагъа, артыкъда уллайгъан-
лагъа бла саусузлагъа, онг болгъаны къадар тышына 
чыкъмазгъа, чыгъаргъа тюшсе уа, бетлерине къапла 
салыргъа, къолланы терк-терк жууаргъа кереклиси 
эсгертиледи.

Федерал информация агентстволаны билдириулерине 
кёре ЮСЮПЛАНЫ Галина хазырлагъанды.  

2023 жылны кюзюнде инсанланы аскерде къуллукъ этерге 
алыу жаны бла мадарланы юсюнден

Къабарты-Малкъар Республиканы Башчысыны

У К А З Ы
«Аскер борчну бла аскер къуллукъну юслеринден» Фе-

дерал законнга тийишлиликде эмда 1996-2005 жыллада 
туугъан, 27 жыллары толмагъан эмда запасда болгъан 
инсанланы 2023 жылны кюзюнде аскерге алыу жумушну 
тынгылы толтурур муратда бегим этеме:

1. Бу къошакъланы къабыл кёрюрге:
Къабарты-Малкъар Республиканы аскерге чакъырыу 

комиссиясыны къауумун;
Къабарты-Малкъар Республиканы муниципал рай-

онларында бла шахар округларында аскерге чакъырыу 
комиссияланы къауумларын;

2023 жылны кюзюнде аскерге чакъырыллыкъланы са-
улукъларын тинтирик эмда алагъа багъарыкъ медицина 
организацияланы тизмесин.

2. Къабарты-Малкъар Республиканы муниципал район-
ларыны бла шахар округларыны жер-жерли самоуправле-
ние органлары Къабарты-Малкъар Республиканы  аскер 

комиссариатлары, Къабарты-Малкъар Республиканы 
толтуруучу власть органлары бла бирге  2023 жылны кю-
зюнде аскерге алыу иш тохташдырылгъан болжаллада 
бардырылырын жалчытыргъа тийишлидиле.

3. Къабарты-Малкъар Республикада Ич ишлени ми-
нистерствосу, Россей Федерацияны Ич ишле министер-
ствосуну  Нальчикде линейный бёлюмю аскерге чакъы-
рылгъанла жыйылгъан жерледе, темир жол станциялада 
бла автовокзаллада аскерге алыу баргъан эмда аланы 
ашыргъан кюнледе  жамауат низамлыкъны жалчытыргъа  
борчлу этиледиле.

4. Къабарты-Малкъар Республиканы Маданият мини-
стерствосу инсанланы аскер алыу бла байламлы ишлени 
юслеринден басма органлада хапар билдирилип турурун 
къураргъа керекди.

5. Бу Указ анга къол салыннган кюнден башлап кючюне 
киреди.

Къабарты-Малкъар Республиканы Башчысы                                                                          К.КОКОВ
Нальчик шахар, 2023 жылны 25 сентябри, №94-УГ

Къабарты-Малкъар Республиканы Башчысыны
                                       2023 жылны 25 сентябринде чыгъарылгъан

                                        Указы бла къабыл кёрюлгенди

Къабарты-Малкъар Республиканы аскерге чакъырыу комиссиясыны 
Б А Ш   КЪ А У У М У

1944 жылда 1 майда СССР-ни Баш 
советини президиумуну Указы бла   
жангы къырал саугъа тохташдырыл-
гъанды – «Кавказны къоруулагъаны 
ючюн» майдал. Ол а Кавказ ючюн 
къазауатны магъаналылыгъына, аны 
жигит къоруулаучуларына берилген 
хурметге  шагъатлыкъ этеди. 

Ал жанында – Элбрус
Аны суратын жарашдырыуну худож-

ник Николай Москалёвха ышаннганды-
ла. Ол майдалны ал жанында Элбрусну 
эки тёппесин ишлегенди. Деменгили  
тауну башында самолётла учуп барады-
ла, тюбюнде уа танкла бла нефть чыгъ-
аргъан вышкаланы, ал танкда аскер-
чилени кёрюрге боллукъду. Майдалны 
башында «Кавказны къоруулагъаны 
ючюн» жазыу бла жулдуз бардыла. Арт 
жанында уа «Бизни совет Ата журтубуз 
ючюн» деген жазыу бла оракъны бла 
салтаны суратын салгъанды автор.  

Майдал бла Уллу Ата журт урушну 
жылларында  1942 жылда июльдан   
1943 жылда октябрьге дери кезиуде 
Кавказны фашист аскерледен эркин 
этиу сермешлеге бек аздан юч айны  
къатышханла саугъаланнгандыла. 
Аскерчиле бла бирге уа анга мамыр 
адамла да тийишли болгъандыла – 
къоруулау ызланы орнатыугъа тири 
къатышханла. 

1985 жылны шартларына тийиш-
лиликде, майдал бла 870 минг адам 
саугъаланнганды. Болсада Къоруулау 
министерство архивлерин ачыкъ этге-
ни бла, саугъаны  заманында алмай 
къалгъан жигитлени атлары ачыкълана 
башлагъандыла. Шёндю бу тизме андан 
да кенг болгъанды. 

Байламлыкъны 
терк къурагъанды 

Кавказны эркинлиги ючюн къазауатха 
Къабарты-Малкъарны жигит уланлары, 
таулу халкъны батыр жашлары да къа-
тышхандыла. Аладан кёплери кишилик-
ни, батырлыкъны, туугъан журтубузгъа 
сюймекликни юлгюсюн кёргюзтюп, кёп 
къырал саугъалагъа тийишли болгъан-
дыла. Ол санда «Кавказны къоруулагъ-
аны ючюн» майдалгъа да. Бу къысха 
статьяда аладан бирлерини  жигитли-
клерини юслеринден жазаргъа сюебиз.

Биттирланы Юсюпню жашы Назир 
Ата журтубузгъа гитлерчиле чабыуул 
этген кюнден къатышханды къазауатха. 
Ол 1-чи гвардия аскерни 802-чи энчи 
телеграф-къурулуш ротасыны къауу-
мунда  къуллукъ этгенди.  Ефрейтор 
Биттир улу къазауатда кёргюзтген 
батырлыгъы ючюн Къызыл Жулдузну 
орденине, «Кишилиги ючюн», «Кав-
каны къоруулагъаны ючюн», «Аскер 
жигитлик ючюн» майдаллагъа тийишли 
кёрюлгенди.

Къазауатда аскер бёлюмлени ара-
сында байламлыкъны къурау, аны 
чырмаусуз, юзюксюз ишлеуюн жал-

чытыу артыкъда магъаналы жумуш-
ладан бириди. Командирлени, аскер 
бёлюмлени араларында байламлыкъ 
болмаса, къазауат къалай барлыгъы 
белгисизди. Биттир улу къуллукъ этген 
аскер бёлюм ма аллай магъаналы ишни 
толтургъанды. 

1944 жылда 12 июльда Биттирланы 
Назир Лясковце-Пиляево жерде аскер-
чи нёгерлери бла батырлыкъны юлгю-
сюн кёргюзтгенди. «Биттиров, душман 
къаты от бардыргъанына да къарамай, 
буйрукъну толтура, аскерчилени алгъа 
элтгенди. Ол ызны тартханын къоймагъ-
анды. Аны хайырындан а душманнга 
къажау атакагъа чыкъгъан  корпус бла 
байламлыкъ чырмаусуз къуралгъанды.  

22 июльда ефрейтор Биттиров Под-
гайцы-Монастыриска жерде  башха-
лагъа юлгю болуп, кече къарангыгъа 
эмда жаууан жаугъанына да къарамай, 
мараучу корпус бла байламлыкъны 
жалчытханды. 23 июльда Монастыри-
ска-Пришув жерде ызны къурау-тартыу 
ишлеге къатышханды. Алайда кёпюр 
бузулгъанына да къарамай, черекден 
ётюп, салыннган буйрукъланы зама-
ныда толтурургъа себеплик этгенди», 
– деп жазады аны командири капитан 
Патлажан. 

«Кавказны къоруулагъаны ючюн» 
майдалгъа уа Биттир улу бу къырал 
саугъаны тохташдырыуну юсюнден Указ 
къабыл кёрюлгенден сора биринчилени 
санында тийишли болгъанды. Ол 1-чи 
гвардий аскерни кадрла жаны бла бё-
люмню таматасы полковник Холопов 
кёргюзтген тизмеде тёртюнчю келеди.  

Уллу Хорламгъа жыл жарымдан да 
аз къалгъан кезиуде Биттир улу энтта 
къырал саугъагъа тийишли болады- 
Къызыл Жулдузну орденине. Саугъалау 
документде айтылгъанча, 1945 жылда 
29 январьда Любань-Рабка жерде 
юзюлген связьны жангырта, ефрейтор 
Биттиров багъанада ишлей, чачды-
рылгъан ызланы бирге къошханды, су-
уукъгъа да къарамай, ол къол къапсыз 
кюрешгенди. Ол ыз юзюлген жерден 
башхасына чапханлай кёчгенди. Къал-
гъан аскерчиле да аны кёрюп, ызындан 
баргъандыла. Аланы тириликлерини 
хайырындан мараучу корпус бла бай-
ламлыкъ терк жалчытылыннганды. 

31 январьда уа Скава-Подвильск 
жерде эки юзюлген ызны байлагъан 
кезиуде да сынауун кёргюзтгенди таулу 
связист. Кеси экеулен ючюн ишлегенди. 
Ол башламчылыкъ эте, чачдырылгъан 
багъаналаны жангыртханды, связь ыз-
ланы хазырлагъанды, дагъыда аланы 
къысаргъа да кючю жетгенди. Битеу жу-
мушланы ол чапханлай этгенди. Аны къа-
далып кюрешгенини хайырындан, связь 
заманында хайырланыргъа берилгенди.

«Ефрейтор Биттиров къырал саугъ-
агъа тийишлиди», – деп жазады таулу 
связистни юсюнден командири. 

Фашистлени уясына 
дери жетгенди

Эрттегили тау эл Шыкъыдан Уянала-
ны Дадалини жашы Мазан къазауатны 
фронтларында кёргюзтген батырлыгъы 
ючюн Къызыл Жулдузну ордени, «Кав-
казны къоруулагъаны ючюн», «Кишилиги 
ючюн» майдалла бла саугъаланнганды. 
120 миллиметрлик миномёт расчётну ко-
мандири кичи сержант  Уяна улу Шимал-
Кавказ фронтда къуллукъ этгенди, 1944 
жылда ноябрьден 1-чи Белорус фронтда 
къатышханды душманнга къажау уруш-
ха, Украинаны, Белоруссияны фашистле-
ден эркин этиу къазауат бардыргъанды. 

Ол 383 мараучу дивизияны 691 полку-
ну къауумунда Варшаваны эркин этиу 
сермешлеге къатышханды, фашистлени 
уясына Берлиннге дери жетгенди. Батыр 
лейтенант «Берлинни алгъаны ючюн» 
эм «Уллу Ата журт урушда Германияны 
хорлагъаны ючюн» майдалла бла да 
белгиленнгенди.

1945 жылда 14 январьда Уяналаны Ма-
зан Шляхецкий Лясс жерде душманнга 
къажау атышыу бардыргъанды. «… 120 
миллиметрлик расчётну аскерчилери 
командирлери Уяналаны Мазанны ба-
тырлыгъы, кишилиги бла ёхтемлене, 
душманнга  отну тохтатмай къуйгъан-
дыла. Алай бла ала фашистле от бар-
дыргъан эки жерни эмда бек аздан 20 
гитлерчини жокъ этгендиле. Ол а жаяу 
аскерлени алгъа барыуларын  жалчыт-
ханды…»  Ма бу батырлыгъы ючюн Уяна 
улу Къызыл Жулдузну орденине тийишли 
кёрюлгенди.  

Дагъыда 383-чю мараучу  дивизиясы-
ны 966-чы артиллерия полкуну къауумун-
да сержант Балаланы Аубекирни жашы 
Ибрагим да Кавказны эркинлиги ючюн 
жанын-къанын аямагъанды. Ол «Кав-
казны къоруулагъаны ючюн» майдал 
бла саугъаланнган жигит къоруулаучу-
ланы тизгининдеди. Бала улу 28-чи  танк 
полкда, ызы бла уа 180-чи запасдагъы 
мараучу полкда къуллукъ этгенди. 

 Огъары Чегемден Мызыланы Зе-
керия да туугъан журтубуз Кавказны  
гитлерчиледен эркин этиу сермешлеге 
къатышханды, ол  Новороссийск, Крас-
нодар ючюн къазауатда болгъанды. 
Тамань жарым айрыкамны гитлерчи-
леден эркин этгенди. Зекерияны фронт 
жолла Украинагъа, Венгриягъа, Чехос-
ловакиягъа, Австриягъа, Германиягъа 
дери жетдиргендиле. 1945 жылда уа ол 
Квантум аскерлени жокъ этиу операци-
ягъа да къатышханды. Таулу аскерчини 
батырлыгъы Ата журт урушну орденини 
2-чи даражасы, Къызыл Жулдузну орде-
ни, «Кишилиги ючюн» майдал бла эки 
кере, «Кавказны къоруулагъаны ючюн», 
«Берлинни алгъаны ючюн», «Германи-
яны хорлагъаны ючюн» майдалла бла 
белгиленнгенди. 

ТИКАЛАНЫ Фатима хазырлагъанды.  

Къабарты-Малкъарны Жамауат па-
латасында саулукъ сакълауда цифра 
амалланы хайырланыуну юсюнден 
регион проект къалай тамамланыл-
гъанын сюзгендиле.

Жыйылыуну ача, палатаны социал по-
литика, саулукъ сакълау, физкультура эм 
спорт жаны бла комиссиясыны башчысы 
Галина Егорова Россейни Президенти-
ни «Россей Федерацияны 2024 жылгъа 
дери айнытыуда миллет эм стратегия 
борчла» 204-чю номерли буйругъуна 
тийишлиликде «Саулукъ сакълауну бир 
къырал информация системасыны мур-
дорунда цифра контурну къурау» деген 
регион проект жарашдырылгъанын 
эсгертгенди. Аны мураты диагностика-
ны эм медицина болушлукъну этиуню 
тынч бардырыу, аурууланы ал кезиуледе 
табыу, хроника ауруулары болгъанланы 
диспансеризацияны аслам халда ётдю-
рюу эм талай башха жумушну толтуруу 
бла байламлыды.     

Республиканы Саулукъ сакълау ми-
нистерствосуну информация техноло-
гияла эм связь жаны бла бёлюмюню 
башчысы Хажисмел Шибзухов бил-
диргеннге кёре, белгиленнген проектни 
тамамлаугъа быйыл 41 миллион сом 
бёлюннгенди, андан 40,6 миллиону 
федерал бюджетден, 0,4 миллиону да 
– республиканыкъындан. Бюгюнлюкде 
регионну ведомствогъа кирген битеу 
медицина учреждениялары «Бир цифра 

платформа» информация системагъа 
къошулупдула, аладан 90,3  проценти 
анда ишлерин тири да бардырадыла. 
Организацияла барысы да документ-
лени электрон халда жюрютедиле, «Ла-
боратор информация система», «Теле-
медицина  консультацияла», «Медицина 
суратланы ара архиви» подсистемала 
ишлейдиле. Андан тышында, «Электрон 
медицина документлени регистри» 
подсистема, «Къырал эм муниципал 
жумушланы бир къырал порталы» да 
кенг хайырланыладыла. 

Медико-социал экспертизагъа доку-
ментле электрон амал бла жибериледи-
ле, больничный къагъытланы хазырлау, 
ФСС бла байламлыкъла жюрютюу да 
Интернетни юсю блады. Электрон ре-
гистратура дайым ишлейди. Къырал 
жумушланы порталыны неда пациентни 
порталыны юсю бла врачха жазылыр-
гъа, аны юйге чакъырыргъа жара-
рыкъды. Аланы болушлукълары бла 
бир электрон карта жарашдырылады, 
медицина эм кардиология суратланы 
ара архиви сакъланады. Ауругъанла 
электрон амал бла госпитализациягъа 
жибериледиле, «Рождение» сервисге 
иерча сабий туугъаныны неда адам 
ёлгенини юсюнден документле, Ро-
сгвардиягъа 002 эм 003 формала бла 
къагъытла хазырланадыла. Дарманла 
бла льгота халда жалчытыуну федерал 
регистрине рецептле жазыладыла. 

«Акушерство, гинекология и неонато-
логия», жюрек-тамыр ауруула эм «Про-
филактика» информация системала 
кийириледиле. 

2023 жылда саулукъ сакълауну ин-
формация системасын айнытырча 
ишле андан ары бардырыллыкъдыла. 
Андан сора да, Медицина организация-
ланы эм Медицина ишчилени федерал 
регистрлерини битеу сервислери бла 
байламлыкъла тохташдырыргъа, па-
циентни электрон медицина картасына 
кёре врач оноуланы жалгъан интеллект 
системаны къураргъа, жангы электрон 
документлени кийирирге, энди алынн-
ган рентген анализаторланы къошаргъа 
эм талай башха жангычылыкъланы бар-
дырыргъа борчла салынадыла.  

Айтылгъан бла байламлы Галина Его-
рова бёлюннген ахчаны белгиленнген 
болжалны ичинде тийишлисича хайыр-
ланыргъа, проектде буюрулгъан ишлени 
тынгылы тамамларгъа кереклисин черт-
генди. Комиссияны келечиси Фатима 
Гешева уа, министерствону Гериатр 
арасында асламысында абадан адам-
лагъа къарагъанларын, ала энчи эс 
излегенлерин белгилеп, учрежденияны 
жангы оборудование бла жалчытыргъа 
чакъыргъанды. Элледе жашагъанлагъа 
таплыкъгъа машиналада жюрютюрге 
жараулу флюорографланы алыргъа да 
эсгертиу этилгенди.

КУЛЬЧАЛАНЫ Зульфия.

 Жыйылыу

КъМР-де ич ишле министр  
Василий Павлов ведомство-
лу жашау журтну къурулушу 
къалай бардырылгъаны бла 
шагъырейленнгенди. Ол ми-
нистерствону бёлюмлерини 
башчылары бла жашау жур-
тну  къууанчлы халда ачылы-
ууну эмда ачхычла бериуню  
юсюнден сёлешгенди. 

 Юлешинирик юй  Нальчик-
де Московская орамдады. 
Ол битер халгъа жетдирил-
генди. Кеси да  «Жамауат 
къоркъуусузлукъну жалчытыу 
эм аманлыкълагъа къажау» 

федерал программаны че-
клеринде ишлетилгенди. 
Фатарла жашау болумла-
рын игилендириуге тизмеде 
тургъан полициячылагъа 
берилликдиле. 

Ол кюн Василий Павлов  
МВД-ны музейинде да бол-
гъанды. Бюгюнлюкде анда 
жангыртыу жумушла барды-
рыладыла. Министр тамам-
ланнган иш бла шагъырей-
леннгенди. 

ТИКАЛАНЫ Фатима
 хазырлагъанды.

Жашау болумлары игилендирилликди

Къалайда да жигитликлерин бла 
батырлыкъларын кёргюзтгендиле

 Шагъырейлениу

Саусузлагъа – ахшы онгла

 Тынгылылыкъ

  Абадан тёлюбюз

 Юбилей 

Ары Къабарты-Малкъар 
къырал университетни, 

республиканы илму-излем 
институтуну келечилери, жа-
мауат ишле бла кюрешген 
адамла, Эфендиланы юйюр-
де юч да профессорну окъуу-
чулары, вузланы студентлери, 
жазыучула, журналистле да 
келгендиле. Махийланы Азиза 
алда Салихни жашау эм уру-
нуу жолуну юсюнден билдириу 
этгенди.

Малкъар халкъда фило-
софия илмуланы биринчи 
доктору 1933 жылда Кён-
деленде туугъанды. Ол юч 
класс билими бла кетгенди 
кёчгюнчюлюкге. Аны юйю-
рю Къыргъызны Яр-Кишлак 
элине тюшгенди. Атасы ол 
туугъунчу ауушхан Салих, 
анда жети класс бошап, 1947 
жылда Джалал-Абад шахарда 
педучилищеге киргенди. Артда 
беш жыл школда ишлеп, 1955 
жылда Къыргъыз къырал 
университетни география эм 
биология бёлюмюне кирип, 
аны 1959 жылда бошагъанды.

Бери келгенлей, школда 
устаз болуп ишлеп баш-

лагъанды. Кёп бармай аны 
директорну окъуу жаны бла 
орунбасары этгендиле.

1961-1964 жыллада Салих 
Бакуда Азербайджан къырал 
университетни аспиранту-
расында окъуп, 1965 жылда 
– философия илмуладан кан-
дидат ишин, 1981 жылда уа  
доктор ишин къоруулагъанды. 
1965 жылдан башлап КъМКъУ-
да ишлеп тургъанды. Ол Керти 
илмуларыны академиясыны 
член-корреспонденти, Халкъ-
ла аралы адыг (черкес), Тюрк 
академияланы академиги, 
Къабарты-Малкъарны культу-
расыны сыйлы къуллукъчусу, 
Къалмукъ Республиканы ил-
мусуну сыйлы къуллукъчусу 
эди.

Аны юй бийчеси Эфенди-
ланы (Афанасьева) Тамара 
Емельяновна уа филология 
илмуланы доктору, профессор 
эди. Ол да университетде иш-
леп тургъанды. Салихни бла 
Тамараны жашлары Фуад, 
философия илмуланы док-
тору, профессор, СКГИИ-ни 
илму жаны бла проректору, 
КъМР-ни Къырал саугъасы-
ны лауреатыды. Къызлары 
Жетишланы Ирина, медици-
на илмуланы кандидатыды, 
КъМКъУ-ну доцентиди.

«Эфендиланы Салих бла 
Тамара, жашлары Фуад 

да республиканы белгили, 
айтхылыкъ адамларыны ат-
ларын эсде сакълар ючюн 

кёп иш этгендиле. Кязимге, 
Къайсыннга, Отарланы Ке-
римге, Инна Кашежевагъа, 
Гыттыуланы Максимге, За-
лийханланы Жанакъайытха, 
Кациланы Хабугъа, Чингиз 
Айтматовха, Хасан Тхазеплов-
ха, Беппайланы Муталипге 
эм башхалагъа атап, конфе-

ренцияла къурагъандыла, ки-
тапла жазгъандыла. Бу юйюр 
Къайсынны жашау эм чыгъ-
армачылыкъ жолуна атап, он 
китап жазгъанды», – дегенди 
Махийланы Азиза.

Ызы бла философия илму-
ланы кандидаты, кёп жылла-
ны КъМКъУ-да философия 
кафедраны доценти болуп 
тургъан Шауаланы Харунну 
жашы Исмайыл сёлешген-
ди. «Эфендиланы Салих бла 
иги кесек заманны бир ка-
федрада ишлегенме. Аны 
эсини кючюне дайым сейир 
этгенлей тургъанма: къайсы 
философну да айтханын эсде 
тутуп, сёзюн тюрлендирмей 
айтыр эди. Иш кёллюлюгю да 
алай эди. Башха затны айтмай 
къойсанг да, ол бла аны жашы 

Фуад бирге болуп, жыйырма 
сегиз илму конференция къу-
рагъандыла, белгили адамла-
рыбызгъа атап. Алада болгъан 
докладладан дагъыда китапла 
жарашдыргъандыла. Салих, 
философия бла чекленмей, 
филологиядан да болаллыкъ 
эди доктор. Алай эди андан 

да билими. Бир кере тау аууз-
ладан бирине атланабыз да, 
сагъат бла жарымны ичинде 
назмула айтып баргъан эди. 
Ол илмуну жолунда болуш-
ханланы уа санар онг окъуна 
жокъду. Кимге да игилик сюй-
ген, таза ниетли, асыл адам 
эди ол», - дегенди ол.

Илму-излем институтда 
философия илмуланы 

кандидаты Гульфия Базиева 
къадар аны Эфендиланы 
Салих бла, аны юйюрю бла 
тюбетгенине ыразылыгъын 
айтханды. «Илму ишими жаз-
гъанымда, Салих Ибраги-
мович жаланда устаз болуп 
къалмагъанды, башха тюрлю 
ышанлары да ачылгъандыла 
аны манга. Кёп затда юлгю 
эди ол окъуучуларына. Ишчи 

столуна къарасанг, аны фило-
софиядан, филологиядан да 
китапла, ишле толтуруп турур 
эдиле. Бу эки тюрлю илмуда 
да жетишимли эди ол. Дагъы-
да уллу жюреги болгъан адам 
эди», – дегенди ол.

Мусукаланы Сакинат Са-
лихни сабийлигинден таныгъ-

анын, аны туугъан эли бла 
байламлыгъын бир заманда 
юзмегенин, къууанчда, бушуу-
да да адамларын жокълап жа-
шагъанын эсгергенди. «Хакъ 
излемей, культурабызгъа, 
Салихча, аллай бир къыйын 
салгъан адам азды. Жюреги – 
кенг, халал, акъылы элпек эди 
аны. Мен элин алай сюйген, 
эллилери билим алырларына 
алай къайгъыргъан эки адам 
билеме: Залийханланы Жа-
накъайыт бла Эфендиланы 
Салих. Дагъыда жер бла кюре-
ширге сюйгенди Салих. Жаш 
устаз болгъанында, школчула-
дан бригада къурап, уллу тир-
лик алгъанды. Заюково элни 
школчулары бла бизникилени 
жыйып, элде шаптал терек 
бахча, анда уа «Шуёхлукъну 

алма терек бахчасын» орнат-
хандыла. Тамара Емелья-
новна да бизге бек багъалы 
адамды. Ол, Салих Бакугъа 
окъургъа кетгенде, эл школда 
орус тилден бла адабиятдан 
дерсле берип тургъанды. 
Эллилеча, суу ташыгъанды, 
отун жарып, от этгенди. Бек 
къыйын жыллада келинлик 
бетин ариу тутханды. «Ёлсем, 
мен бек сюйген къайын ана-
мы къатында асырагъыз», 
– деп тилеучю эди да, алай 
болгъанды. Аланы сабийлери 
да, ата-аналарыча, халалды-
ла, кимге да билеклик этерге 
хазырдыла», – дегенди ол.

Кёнделен элде Краевед 
музейни директору Отарланы 
Фарида, Салих аны устазы 
болгъанын белгилеп, бюгюн 
аны былай ариу эсгергенлеге 
ыспас этгенди. Ол: «Дунияны 
ангылауну илмусуду филосо-
фия. Аны тасхаларын ачхан 
адам неге да энчи кёз бла 
къарайды. Салих ол ангы-
ламны болушлугъу бла ёмюр-
люк хазнаны бла биркюнлюк 
жылтырауукъну бир бирден 
айыра юйреннгенди. Аланы 
къайсына жумуш этерге, 
къайсына къыйын салыргъа 
керек болгъанын билгенди. 
Аны айтханым, Эфендиланы 
Салих, философия илмуну 
кенглигин хайырлана, мил-
летибизни уа бетин чыгъара, 
ненча хайырлы иш этгенини 
эсеби жокъду», – дегенди ол, 
эллилерини илму, адабият 
ишлерин хронология халда 
жыйгъаны ючюн, Азизагъа 
ыразылыгъын билдире.

Филология  илмуланы 
кандидаты Ёзденланы 

Фатима: «Баям, бу къадар 
ариу, ыспас сёзню биз ол 
саулукъда айтыргъа керек бо-
лур эдик. Эсгералмайбыз ол 
затны заманында. Мен бери 
Чеченланы Хусей чакъырып 
келгенме, ол къаты болуп, 
Тамара Емельяновнаны къо-
лунда жазгъанма кандидат 
ишими. Бу биз бюгюн эсгер-
ген юйюр кимге да билеклик 
этерден артха турмагъанды. 
Ала манга устаз деген сёзню 
терен магъанасын жангыдан 
ачхан насийхатчыладыла. 
Жан, жюрек бла берилип, 
ма алай къуллукъ этгендиле 
илмугъа, алай къайгъыр-
гъандыла халкъыбызны ма-
даниятына», – дегенди.

Сёз Эфендиланы Фуадха 
берилгенде, ол бу ишни къу-
рагъанлагъа, ары келгенлеге 
жюрек ыразылыгъын айт-
ханды. 

КЕРТИЛАНЫ Сакинат.

Ёмюрледен бери къартларыбызны оно-
угъа тута, аланы хурметлей, сый-намыс 

да бошдан этмегенди миллет. Ала айтхан 
акъыл сёзлеге эс бура, аланы сынамлары-
ны  юлгюсюнде жашау эте, айныуну жолуна 
да алай чыкъгъанды. Биз бюгюн хапарын 
айтырыкъ хурметли акъсакъал Къойчула-
ны Умарны къадары да алай сукъланырча 
тюйюл эди. Болсада ол, жашаугъа огъур-
сузланмай, ачыкъ ниетли, халал жюрекли, 
къатындагъылагъа болушлугъун аямагъан 
огъурлу адамлай къалалгъанды. Аны ол 
ышанлары ючюн а бюгюнлюкде жашап тур-
гъан эли Кичибалыкъны жамауаты бютюнда 
багъалайды.

Умар 1932 жылда Къарачайны эски элле-
ринден биринде Схауатда юйюрде ючюнчю 
сабий болуп туугъанды. Айтыугъа кёре, 
мында ол кезиуде тёрт межгит болгъанды. 
Уллу Ата журт урушха да андан батыр жаш-
ларыбызны кёбюсю кетгенди. Умарны атасы 
Локъман да аланы санында болгъанды. Ан-
дан артда бир къагъыт окъуна келмегенди, 
кеси да къайтмагъанды. Ол анда неда мында 
жоюлгъанды огъесе асыралгъанды деп окъ-
уна хапарын юйюрю билмегенди.

Умарны анасы уа кёнделенчи къыз Мал-
къондуланы Фердаус болгъанды. Къарын-
дашы ауруп, ол бир кюн аны кёреме деп, 
Нарсанагъа кетеди. Сабийлерин а  Схауатда 
келин болуп тургъан эгечине аманат этеди. 
Ол кюн танг аласында уа зор бла Къарачай-
ны туугъан журтдан кёчюредиле. Алай бла, 
юйюр да эки бёлюнюп, аналары, сабийлери 
да башха-башха  жерлеге тюшедиле.

Кёп заманны излегенди Фердаус аланы. 
Азып-тозуп, къарыусузлукъгъа таянып, 

Къазахстанны Талды-Курган областында 
табады. Алай а бирге узакъ жашау сюрюрча 
къадарлары уа жокъ эди. Анга анда суу  жа-
рашмай, ауруу табады да, андан тюзелмей, 
ауушуп къалады. Ызы бла уа, кёп да бармай, 
Умарны тамата къарындашчыгъы Мухам-
мат да ол ауруудан жашауун замансызлай 
алышады.

- Атам бир заманда да чий сууну ичип кёр-
мегенме, билмейме. «Анам бла къарында-
шым андан ёлгендиле деп, къалай эсе да, су-
уну харам этип къойгъанчады. Не исси кюнде 
да хайырланнганы чайды. Анасыны юсюнден 
сорсагъ а, жаланда ол табылды деген сези-
ми эсинде къалгъанын, бет сыфатын а кёз 
аллына келтиралмагъанын айтыучуду,-деп 
хапарлайды, бизни бла ушакъгъа къошула, 
къартны къызы Динара.

Алай бла Умар эгешчиги Саният бла къа-
лады. Кёчген кезиулеринде къызчыкъгъа 

тигиучю къол машинаны биргесине алыргъа  
эс бергенле болгъан эдиле,  насыпха. Кесчи-
клери къалгъанда уа, къарындашчыгъымы 
ачдан ёлтюрмейме деп, тигиу этип, аны бла 
аш-суу мажарыргъа кюрешгенди. Жууукъ-
ахлула кёз-къулакъ болуп тургъанлыкъгъа 
да, жашчыкъны эгешчигинден сыйырып, 
интернатха элтедиле.

Саниятны уа бир талай замандан жуу-
укълары Уяналаны Сюлеменнге бередиле. 
Болсада аланы юйюр насыплары да узакъ 
тюйюл эди. Саният, кёп да бармай, ауушуп 
къалып, Умаргъа дагъыда бушуу сынаргъа 
тюшеди. Ата-ана, эгеч-къарындаш да бол-
май, кесинлей къалады.

Алай эсе да, жашауда бардыла огъурлу, 
ачыкъ ниетли адамла. Аны интернатдан экиге 
айланнган къарындашы Къойчуланы Ахмат 
(Зулкъарнийни жашы) кесини юйюне алады. 
Техникумгъа окъуугъа да салып, усталыгъы, 
хунери болурча этеди. Билим алгъанындан 
сора уа таулу жаш темир жолну связь бёлю-
мюнде иги кесек заманны ишлеп тургъанды.

Миллетге Къабарты-Малкъаргъа къай-
тыргъа эркинлик берилгенинде, Ахмат 

юйюрю бла андан кёчмейди да, Умар да, 
аладан айырылып кеталмай, Къазахстанда 
жашап къалады. Алай эсе да, Кичибалыкъда 
тургъан къаршы адамлары  аны излеп, чакъ-
ыргъанлай тургъандыла. Тыш жерден эсе, 
жууукъ-ахлуларынг болгъан жер ахшыды, ба-
рыбыз да сюебиз, сакълайбыз деп, ол андан 
бери къайтырча да таукеллендиргендиле.

Алай бла Къойчу улу бери озгъан ёмюр-
ню жетмишинчи жылларында къайтханды. 
Кичибалыкъ элни жамауаты, аны келгенине 
къууанып, уллу къурманлыкъ да этгендиле. 

Ал кезиуде уа ол Гогуйланы Ханафийни 
юйюнде тургъанды. Артда кёнделенчи къыз 
Жануккуланы  Разият бла юйюр къурап, юй 
да ишлеп, алай бла кеслери алларына жашап 
башлагъандыла.

Элде уа Умар окъугъан хунерине кёре иш-
леп, связьчы болуп, телефонлагъа да къарап 
тургъанды. «Урунууну ветераны» майдал бла 

да саугъаланнганды. Иш юсюнде саулугъуна 
да чып тюшгенди. Тап орнатылмагъан чы-
пындан жыгъылып, операция этерге керек 
болгъанында, ол ишни къолгъа уа белгили 
врачыбыз Ботталаны Хадис алгъан эди да, 
акъсакъал не заманда да анга тилекле эт-
генлей турады.

Умар бла Разият бир юйюрлю болгъанлы 
уа энди быйыл къыркъ жылдан атлагъ-

анды. Къызлары Динараны, тёрт да туудукъ-
ларыны къатларында барлыкъларына къуу-
ана, къадарларына шукур эте жашайдыла.

- Мен жангыз сабий болгъанлыкъгъа, ке-
рексиз эркеликде угъай, ишге сюймекликде, 
не хунерге да тюшюнюуде ёсдюргендиле да, 
анга бютюн ыразыма. Элде дырын жыймай, 
картоф къазмай да болмайды жашау. Атам-
анам не жумуш бла кюрешселе да, алагъа 
ол ишни этерге болушханма. Кеслерини 
къылыкълары, ариу сёзлери, юлгюлери 
бла юйретгендиле. Араларында бир бирге 
хурмет уллуду, мени да сюймекликде ёс-
дюргендиле, биреуге болушлукъ этиуню 
магъанасын ангылатхандыла. Атам не кёп 
къыйынлыкъ кёрген эсе да, огъурлу, тынч 
адамды. Элде да, сау болсунла, аны хурме-
тин бек кёредиле,-дейди андан ары Динара.

Умар биринчи классха къызын окъургъа, 
жазаргъа да кеси юйретип, алай ийгенди. 
Билимни магъанасына тюшюндюре, китап 
окъууну да сюйдюргенди. Алай  бла уа Ди-
нара школну «бешлеге» бошап, КъМКъУ-ну  
башланнган билим бериуню педагогика-
сы эмда методикасы факультетини орус 
бёлюмюне киргенди. Аны да айырмалы 
тауусханды.

Бюгюнлюкде уа, Кичибалыкъны орта 
мектебинде устаз болуп ишлей, ата-

анасы юйретген жол бла бара, сабийлени 
кёллерин  аурутмазгъа кюреше, аланы жети-
шимлерине къууанады. Баш иеси Умарланы 
Борис бла тёрт сабийни да ёсдюре, аланы 
да ариу къылыкъда юйретедиле. Сёз ючюн, 
Мухаммат Мокъаланы Гульнараны «Мистер 
Хозяин, мисс Хозяюшка-2023» проектине 
къатышып, биринчи жерге да тийишли бол-
гъанды. Аппалагъа  бла ынналагъа уа туу-
дукъларыны жетишимлерине къууаннгандан 
уллу насып къайда?!

Аслан а энди студент болгъанды, Аминат 
школну бошай турады. Къууанчха уа алыкъа 
тёрт жыл толгъанды, садикге жюрюйдю.

Элде бир бирден аралары узакъ болмай,  
сабийле ана жанындан аппаларына-амма-
ларына баргъанлай, аланы не кереклерине 
да болушлукъ эте, Динарагъа таянчакъ бо-
ладыла. Юйде уа аланы, къудуретни ахшы-
лыгъындан, бирси къарт аталары, ынналары 
да барды. Къартланы къатларында ёсгенле, 
юйреннгенле уа башхаракъ болгъанларын 
жашау кеси ачыкълай келеди. Халал жю-
рекли, кимге да хатерин тийдире жашагъан 
Умарны туудукълары да аппалары ышанн-
ганча адамла боллукъларына да ийнанабыз.

Ариу тау элибизде жашагъан жамауаты-
быз чертип айтырча жигитликле этип 

турмай эселе да, халкъдан бирича, ёз тири-
чиликлерин бардыра, ёмюр сюре келедиле. 
Белгилегенибизча, къарты болгъан юйню, 
элни да берекетлери башхады. Аллай жерде 
хошлукъ, ырахатлыкъ да тёгерекни бийлейди.

Къойчуланы Умарны жашаууну «къадар» 
деген жолу сыйдам болмагъан эсе да, ол 
кесини адамлыкъ ышанларын сакълай, 
халал къыйынны жашауну ёзегине санай 
жашайды. Мындан арысында да огъурлу 
акъсакъал къууанчха, жарыкълыкъгъа бё-
ленип жашарча насыпны къадар берсин.

МОКЪАЛАНЫ Зухура.

Унутмау

Жюреги – кенг,
акъылы элпек эди

Орта кюн Нальчикде Т. Мальбахов атлы 
къырал миллет библиотекада философия 
илмуланы доктору, профессор, жамау-
ат къуллукъчу, дайым билим жолунда 
баргъан алим Эфендиланы Ибрагимни 

жашы Салихни юйюрюне жораланнган 
«Илмуда махтаулу атла. Эфендилары» 
деген ишни презентациясы баргъанды. 
Аны китапхананы библиографы Махий-
ланы Азиза хазырлагъанды.

Юлгюге, хурметге да тийишли бола
Бизни абадан тёлюбюз, ёсюп келген-

лерибизни алларында бара, не заман-
да да, жаланда юйюрлерини огъесе 
эллерини берекети болуп къалмай, 
саулай миллетибизни да байлыгъыды-
ла. Аланы хар бирини къадарын энчи 
алып къарасакъ окъуна, къайсысыны 
жашауу да халкъыбызны тарыхын,  
аны энчи ышанларын, турмушун, бир-
силеге ушамагъан иш кёллюлюгю бла 
огъурлулугъун ачыкълагъандыла.

Шахарда къалай болса 
да, эллерибизде уа тынгы-
лы медицина болушлукъ 
тапхан тынч жумуш тюйюл-
дю. Жангы амбулаторияла 
хайырланыргъа берилгенли 
медикле саусузгъа  жарыкъ, 
жылы отоулада къарайдыла. 
Таулуну ауругъаны бек къый-
нагъынчы тёзюп тургъаныны 
хатасындан элдеги фель-
дшерге район арадан терк 
болушлукъ  этген машинаны 
чакъыра турургъа тюшеди. 
Аллай кезиуде уа мобил 
связьны болушлугъу уллуду.

Ташлы-Таланы амбулатор-
тиясыны башчысы Къазакъ-
ланы Хусейин бла ушакъ 
этген кезиуде саусузлагъа 
эс тапдырыр ючюн да анга 
телефонну хайырланыргъа 
тюшдю. Озгъан ёмюрде 
хуржун телефонла болгъунчу 
элдеги медикле ишлерин 

къалай тамамлагъанларына 
да сейир этерчады.

Къазакъ улу Нальчикде 
медицина колледжни 1990 
жылда бошап, усталыгъына 
кёре 18 жылны Огъары Ле-
скенде саусузлагъа багъып 
тургъанды. Энди уа Ташлы-

Талада ауругъанлагъа онг 
тапдырады. Бизни адамланы 
саулукъларына  къайгъыр-
магъанларын башында да 
сагъындыкъ. Аны ангылап, 
Къазакъ улуну юйлеге барып 
бакъгъан, саусузну сурагъан 
къылыгъы барды.

Абаданланы къанларыны 
басымлары кётюрюлюп, 
сабийле уа кесекледен ауруп 
къыйналыучудула, дейди 
Хусейин. Ушакъ бардыра 
тургъанда миллетге энди 
бир жан къошулгъанын да 
билдик. Цаколаны Элдарны 
юйюрюнде жашчыкъ туугъ-
анды. Ауурлукълары болгъан 
тиширыуланы алгъындан 
окъуна Нальчикге жиберген-
лери себепли, энди сюйюм-
чюлюкню элдеги фельдшер-
ге да башхала айтадыла.

МАМАЙЛАНЫ Алий.

Бу кюнледе «Кабардин-
ка» академиялы къырал 
тепсеу ансамбль кесини 
90-жыллыгъын белгилейди. 

АНЫ ТАРЫХЫ 
1930-чу жыллада Совет 

власть, бир кесек кюч ал-
гъанлай, къыралда жашагъ-
ан миллетлени маданиятла-
рын, адабиятларын, санат-
ларын айнытыугъа уллу эс 
буруп башлагъанды. Школ-
лада, хар бир урунуу биригиу-
де да жырлай, тепсей билген 
фахмулу адамланы жыйып, 
аланы юйретгендиле, бир 
бири бла эришдиргендиле. 

1929 жылда Профсоюз-
ланы Къабарты-Малкъар 
область советинде «Агит-
бригада» деп художестволу 
самодеятельностьну мил-
лет тепсеу къаууму къурал-
гъанды. Ары киргенлени 
араларында таулу жашла 
да болгъандыла. Сёз ючюн, 
Рахайланы Якуб, Датчила-
ны Хамит эмда Улбашланы 
Назир.

1930 жылда СССР-ни 
халкъларыны искусствола-
рыны 1-чи олимпиадалары 
баргъанды. Ызы бла Къабар-
ты-Малкъарны профсоюзла-
рында беш тепсеучюден бла 
юч музыкантдан «Красный 
Кавказ» деген самодея-
тельный тепсеу къауум къу-
ралгъанды. Аны таматасы 
чюйютлю жаш Семён Ша-
баев эди. 

1932 жылда 3-чю Къабар-
ты-Малкъар область миллет 
спартакиада баргъанды. Ол 
башындагъында, мында да 
«Красный Кавказ» тепсеу 
къауум хорлагъанды. Алай 
а, аны кечиндирир ахча бол-
магъаны себепли, ол бир 
кесекге ишин тохтатханды. 

ОНЖЫЛЛЫКЪ 
ТЕПСЕУЧЮЛЕ

1933 жылда уа «Къабарты-
Малкъар жыр эм тепсеу ан-
самбль» къуралгъанды. Ары 
ол алдагъы тепсеу къауум да 
киргенди. Онжыллыкъ мал-
къарлы жашчыкъла Улбаш-
ланы Мутай бла Темукаланы 
Исмайыл да анда тепсеп 
башлагъандыла. Нальчикде 
энчи интернатда окъугъан-
дыла. Биринчи концертлери 
1934 жылда ЛУГ-да болгъан-

ды. Ала къараучулагъа «Къа-
мала бла тепсеуню», тёгерек 
тепсеуню, тюз тепсеуню, къа-
фаны, уджну, абезехни, «Ис-
ламейни» кёргюзтгендиле. 

Ол жыл окъуна Дондагъы 
Ростовда баргъан 1-чи Къы-
зыл олимпиада кесини ишин 
бизни тепсеуле бла баш-
лагъанды. Анда Рахайланы 
Якуб саугъагъа патефон 
алгъанды.

1936 жылда КъМАССР-ни 
15-жыллыгъын белгилегенде 
да уллу къуллукъчуланы алла-
рында тепсегендиле ол жаш-
ла бла къызла. Ара шахарда 
журналлада ол байрамны 
юсюнден суратла да салып 
жазгъандыла. Ол жылны 
ахырында Москвада Уллу 
театрда Советлени VIII съезд-
лерини концерт программа-
сына ансамбльни бир нен-
ча тепсеуюн къошхандыла. 
Датчиланы Хамитни тёгерек 
тепсеуде аякъ бармакълары-
ны бурунларында баргъанда, 
Сталин, жеринден къобуп, 
къарс ургъанды. Ол заманда 
бары да къопхандыла. Рахай-
ланы Якубну къамала бла 
тепсегени, сабийле Улбаш-
ланы Мутайны бла Аслангери 
Аталиковну тепсеулери аланы 
сейирге къалдыргъанды. Му-
тай Сталинни аллына барып, 
анга пионер честь берип, ызы 
бла «Арсланбийни» тепсеген-
ди. Ол жол Якубха - Туланы 
усталары ишлеген маузер, 
Мутайгъа уа велосипед бер-
гендиле саугъагъа.

1939 жылда мартда Мо-
сквада ВКП(б)-ны XVII I 
съездлери баргъанда, анда 
да кёргюзтгенди усталыгъын 
жыр эм тепсеу къауум. Ан-
дан сора аланы Москвагъа, 
Киевге, Ленинградха, Мур-
манскга, Владивостокга, Ха-
баровскга, Свердловскга эм 
башха жерлеге чакъырып 
башлагъандыла. 

«Къабарты-Малкъар жыр 
эм тепсеу ансамбльде» та-
улуладан ол жыллада Ра-
хайланы Якуб, Датчиланы 
Хамит, Нёгерланы Жансурат, 
Этезланы Назир бла Сакинат, 
Улбашланы Мутай бла Назир, 
Уяналаны Юзейир, Мокъала-
ны Къарабаш, Къулбайланы 
Зухра, Темукаланы Исмайыл 
эм башхала ишлегендиле.

КЪОЛЛАРЫНА 
САУУТ АЛЫП 

Уллу Ата журт уруш баш-
ланнганда, тепсеучюлени 
къаууму фронтха кетгенди, 
мында къалгъанлары уа къы-
зыл аскерчилеге, госпиталь-
лада жаралылагъа концерт 
программала кёргюзтюп 
тургъандыла. 

Улбашланы Мутай Баку-
дагъы аскер бёлюмге тюш-
генди. Кёп бармай, фахму-
луланы аяргъа деген бегим 
чыгъып, Нальчикге къайт-
ханды. Якуб 115-чи атлы ди-
визияны къурамына тюшюп, 
ол Ростов тийрелеринде уу-
атылгъанда, жаралы болуп, 
юйюне кетгени ючюн тутул-
гъанды. 

Фашистле республикадан 
кетгенден сора иш жангы-
дан къуралгъанды. Алай кёп 
бармай малкъар халкъны 
кёчюргендиле. Ансамбльден 
да атыбызны кетергендиле. 
Ол «Къабарты жыр эм тепсеу 
ансамбль» болгъанды.

1957 жылда мартда мал-
къар халкъ Ата журтуна 
къайтханда, аны аты да 
къайтханды артха. Ары ал-
дагъы тепсеучюледен Ул-
башланы Мутай, жангыла 
Сотталаны Къаншау, бираз 
кечирек Мисакланы Вален-
тина бла Алийхан, Жабола-
ны Елена келгендиле. Ол 
жыл ансамбль Жаш тёлюню 
эм студентлени Москвада 
баргъан VI битеудуния фе-
стивальларында биринчи 
жерге чыгъып, алтын майдал 

алгъанды. Ол заманда ан-
самбльни директору Рахай-
ланы Измайыл болгъанды. 

ТЫШ КЪЫРАЛДА 
1958 жылда ансамбль га-

строльла бла Монголияда бол-
гъанды. Бизни къыралны уа кёп 
уллу шахарларына чакъырыл-
гъанды. 1962 жылда Москвада 
Кремльни театрында да берген-
ди концерт.

1965 жылда ансамбльге «Ка-
бардинка» деп аталгъанды. 
Аны жыр къаууму радиону хо-
руна кёчюрюлгенди. Артда ака-
демиялы даража да алгъанды. 
В 1968-1990 жыллада Улбаш-
ланы Мутай аны художестволу 
таматасы болгъанды. Аны за-
манында бу тепсеу къауумда, 
башында айтылгъанладан сора 
да, Къарчаланы Раиса бла Тем-
моланы Фатима тепсегендиле. 
Мутай кетгенден сора ол къул-
лукъда Ауладин Думанишев 
ишлегенди. 1998 жылдан бери 
уа Игорь Атабиев кюрешеди. 
Белгили къобузчу, хореограф 
Кураца Каширгова, шахар орта-
сында Марияны эсгертмесине 
сыфат берген Соня Шериева, 
Игорь бла Фатима Атабиев-
ле, Жануся Аталикова, Зара 
бла Каральби Дзахмышевла, 
Ирина бла Алим Канукоевла, 
Аслан Битоков, башхала да уллу 
юлюш къошхандыла анга. 

ДАРАЖА 
Къыралны кёп шахарларын-

да, Москваны уллу маданият 
юйлеринде – Кремльни теа-
трында, П.И. Чайковскийни 
Концерт залында да тепсеген-
ди «Кабардинка». Тыш къы-

ралланы айтханда уа, 1968 
жылда ала Марокко, Алжир, 
Тунис эм Ливия къыраллада 
концертле кёргюзтгендиле. 
1972 жылда Австралияда, Син-
гапурда эмда Филиппинледе 
болгъанды. Латин Америкада 
уа аны гастрольлары тёрт ай 
баргъандыла. Андан арысында 
ол Чехословакияда, Польшада, 
Францияда, Германияда, Сири-
яда, Иорданияда эм Бразилия-
да болгъанды.

«Кабардинка» кёп халкъла 
аралы, битеусоюз, битеуроссей 
фестивальлагъа, эришиулеге 
къатышханды, махтау, саугъала 
да алгъанды. Сёз ючюн, Хаши-
мит Королевство аны Иордани-
яны Азатлыгъыны (I дар.) эмда 
«Иорданияны жулдузу» (I дар.), 
Абхазияны «Честь и Слава» 
деген (III дар.) орденлери бла 
саугъалагъанды. 

Энчи алып айтханда уа, Ра-
хайланы Якуб – КъМАССР-ни 
искусстволарыны сыйлы къул-
лукъчусу, Улбашланы Мутай 
– Россейни бла Чечен-Ингуш 
АССР-ни халкъ артисти, КъМР-
ни сыйлы артисти, КъМР-ни 
Къырал саугъасыны лауреаты, 
Сотталаны Къаншау – КъМР-
ни халкъ артисти, Жаболаны 
Елена, Мисакланы Валентина, 
Къарчаланы Раиса, Теммола-
ны Фатима КъМР-ни сыйлы 
артистлери болгъандыла. 

Тепсеу сыры башхалагъа 
ушамагъан «Кабардинка» 
бюгюн да атлары дуниягъа 
белгили тепсеу къауумланы 
алларында барады. 

МУСУКАЛАНЫ Сакинат.

ТЕПСЕУ СЫРЫ – АРИУ ЭМДА АЙЫРМАЛЫ

ТуризмМаданият

Слётну ишчи кесегинде 
къыралда жолоучу туризмни 
айнытыуну амаллары сюзюл-
гендиле, Москвада ВДНХ-да 
«Россей» деген форумну къу-
рауну юсюнден айтхандыла, Ту-
ризмни школу ётдюрюлгенди. 
Андан сора уа жыйылгъанла 
Машукга бла Бештаугъа ёрле-
гендиле. Анга республиканы 
курортла эм туризм министри-
ни орунбасары Асланби Шха-
гапсоев эм министерствону 
туризмни айнытыу бёлюмюню 
башчысы Виолетта Каскулова 
къатышхандыла. 

Федерал эм регион власть 
органланы келечилери туризм-
ни жолоучулукъ тюрлюсюн 
айнытыу проектни эсеплерин 
чыгъаргъандыла, бюгюнлюкде 
бу программагъа къыралны 
битеу субъектлери къошулуп-
дула. Аны хайыры бла жаяу 
маршрутла айбатландыры-
ладыла, алагъа аслам адам 
келалырча этиледи. 

«Машук»  арада уа «Би-
лим» битеуроссей общество-
ну болушлугъу бла «Прово-
дники смыслов» эришиуге 
къатышхан гидлеге-экскур-

соводлагъа юйретиу про-
грамма къуралгъанды, аны 
эсеплерине кёре ала башда 
сагъынылгъан «Россей» фо-
румда ишлеяллыкъдыла. 
Ол а ноябрьден апрельге 
дери бардырыллыкъды, анда 
къонакъла къыралыбызны 
ариу жерлери бла шагъырей-
ленирикдиле, бу жаны бла 
жетишимлени юслеринден 
билликдиле, хар регионда 
болгъан сейир турист онгла-
ны кёрлюкдюле. Проектле 
сессиясында уа белгили та-
рыхчыланы, жамауат эм ма-
даният ишчилени эм гидлени 
къатышыулары бла методика 
китапла эм экскурсия па-
спортла жарашдырыллыкъ-
дыла.

ХАБИБУЛЛАХЛАНЫ 
Зульфия.

Кемеровода дзюдодан Рос-
сейни чемпионаты бардырыл-
гъанды. Къыралны баш эри-
шиуюнде тёрт кюнню ичинде 
майдалла ючюн 59 региондан 
519 спортчу тутушханды. 

Жерлешибиз Мисирланы 
Исмайыл 66 килограммгъа 
дери ауурлукъ къауумда эриш-

генди. Юч тюбешиуюнде хор-
лагъандан сора, ол жарым фи-
налда Краснодар крайдан Каз-
бек Нагучевге къытдыргъанды. 
Гитче финалны къошакъ за-
манында, Санкт-Петербургдан 
Иван Черныхден кючлю болуп, 
доммакъ майдал алгъанды.

Москвада «Лужники» спорт 
арада Россейни футболдан со-
юзуну школ лигасыны биринчи 
эришиулери бардырылгъанды-
ла, алагъа республикабызны 
Черек районундан тренер Ло-
кияланы Борисни башчылыгъ-
ында жарау этген команда 
къатышханды.

Районну администрациясы-
ны пресс-службасындан бил-
диргенлерине кёре, Къашха-
тауну къаууму битеу матчларын 
жетишимли бардыргъандыла. 
Финалда ала ара шахарны 
командасы бла тюбешгендиле, 
матчларын тенг 1:1 эсеп бла 
да бошагъандыла. Жангыз 
да пенальтиде 4:3 эсеп бла 
къытдырып, экинчи жерге 

чыкъгъандыла. Командабыз-
гъа Нальчикни темир жол 
вокзалында районну адми-
нистрациясыны келечилери, 
сабийлени ата-аналары бла 
къараучула къууанчлы халда 
тюбегендиле. 

Бу турнир «Мектепде фут-

бол» проектни чегинде къурал-
гъанды, сабийле жараулагъа 
сюйюп  жюрюйдюле. Эриши-
уню бардырыргъа себепликни 
Россейни Жарыкъландырыу 
министерствосу этгенди. 

КУЛЬЧАЛАНЫ Зульфия.

Кюз арты… Жауунла, къысха кюнле, 
узун кечеле…  Къызгъыл, сары  бет алгъан 
чапыракъла терекледен агъадыла, сора, 
тынч-тынч тёгерек бурула, жерге тюше-
диле. Тёгерек  ариу  тюрсюнлю кюйюз 
бла жабылгъанча болады. Табийгъатны 
бу  кезиуюню юсюнден поэтле назмула, 
жазыучула романла, хапарла, компози-
торла макъамла, жырла да  жазгъанлары 
бошдан тюйюлдю.

Чууакъ кюнлени хайырланып, эллиле да  
бахчаларында тирликни жыяргъа ашыгъады-
ла, терек тюплени тазалайдыла, жер къаза-
дыла. Буруннгулуланы: «Бир кюн сау жылны 
багъады» деген акъыллы сёзлерин унутургъа 
жарамайды.  

Алай кюзню хауасы алдаулуду, терк-терк 
тюрленирге ёчдю. Эрттенликде кюн тийген 
эсе, тюшден сора, сунмай тургъанлай, къарал-
дым булутла кёкню жабып къоядыла.   Энди кёкге къарап, аны  жарыкълыгъын да кёрюр 

амал жокъду. Кюнню халына  зат этер къарыу 
жокъду. Таула жанындан къалын туманла 
жукъарып тюшедиле, анда-мында ачыкъ 
жерле, терезе кёзлеча, кёрюнедиле. Аладан 
кюн таякъла кеслерини жылыуларын энишге 
иерге  кюрешедиле.

Булутла Нарт уяны юсюне къонсала уа,  аны 
акъ гыранча блача  жабадыла. Анга къарап, 
эллиле кюнню халын биледиле. Болсада «гы-
ранча» кёпге  мычымайды тереклени башла-
рында, жел аланы ары бла бери чачады, ала 
кенг жайылып,  тау арты таба тебирейдиле. 
Тереклени чапыракълары да бютюн кёп агъ-
адыла. Шулпу этип жаугъан жауун а  аланы 
аяусуз жибитеди. 

Бир кесекден а биягъы кюн тиеди,  тейри 
къылычны  тюрсюнлери  терк-терк алышы-
надыла. Жауундан сора тазаланнган хауа 
да,  кёкде аз-маз билиннген ызла къояды.  
Табийгъатны бу ариулугъун кёрюрге ашыкъ-
гъанча, къурту, къумурсхасы да терек тюпле-
ринден башларын къаратхандыла. Ишхилди 
да, жауундан тоюп, кюнде жылтырай, кюз 
артыны суратын бютюнда айбат этеди. Къозла 
да жетгендиле,  мычымай энишге агъадыла, 
мурккула да къызаргъандыла. Келгенди бере-
кетли кюз арты…

Ташлы-Таланы сабий садына жюрюген сабий-
чиклени  бек насыплылагъа санаргъа боллукъду. 
Бир 90 жыл мындан алгъа эл мюлк ишлеге ана-
ла бешиклерин да алып чыкъгъандыла. Энди 
уа экиайлыкъланы бешиклери бла бирге сабий 
садны жылы, салкъын, жарыкъ да отоууна эл-
тедиле. Кертисин айтханда, юйретиучю Таукен-
ланы Лиза бешикни эхчей тургъанын кёргенде, 
алгъа абызырагъан да этдим. Эс тапханлай: «Бу 
балачыкъланы аналары къайдадыла? Огъесе 
элде ишчи жерле къурап, жаш анала андамы-
дыла?» - дедим.

Сабий садны тамата юйретиучюсю Болатланы 
Асият былай деди:

«Бусинки» къауумгъа эки айдан бир жылгъа 
дери сабийле жюрюйдюле. Къагъанакъланы 
бешиклери бла  келтирип къоядыла. Элде жыл-
ны не кезиуюнде да жумуш кёпдю, ол себепден 

аналагъа юйден чыкъмай да иш топпа-толуду. 
Бу къауумда сабийлеге Алтууланы Халимат, 
Таукенланы Лиза, Гулаланы Фатима, Гюзюла-
ны Индира къарайдыла. Бешикде сабийлерин 
былагъа ышана эселе, ол аланы ишлерине 
берилген багъады.

«Пчёлки» къауумгъа да, «Бусинкаладача», 
14 сабий жюрюйдю. Мында абаданыракъ 
жашчыкъла бла къызчыкъла болгъанлыкъгъа, 
алагъа да энчи эс бургъанлай турургъа кере-

клиси баямды. Ол 
жумушну юйретиу-
чюле Сараккуланы 
Лейля, Бёзюланы 
Мадина, Байсы-
ланы Сакинат бек 
тынгылы этедиле.

« Н е п о с е д ы » 
къауумгъа уа 23 
сабий жюрюйдю. 
Аладан гитчеле,  
кимлери жукъ-
лап, башхалары 
ойнап, кюнлерин 
ётдюргенликге, мындагъы сабийчикле мектепге 
жюрюп башларча, хар неге да юйренирге кю-
решедиле. Токуланы Зульфияча, Сараккуланы 
Танзиляча, Маммеланы Альбинача юйретиучю-

лери болгъанла биринчи классда окъуп, жазып 
башлайдыла.

Сабийчиклени ашларына, сууларына, сау-
лукъларына бек сакъдыла. Оюн халда жарау 
этдирирге да унутмайдыла. Физкультурадан 
инструктор Байсыланы Зухура сабийлени эри-
ширге юйрете тургъанлай  дерсинден бёлдюк.

Бу сабий садха 60 сабий жюрюрча, анда 20 
юйретиучю ишлерча онгла бардыла.

МАМАЙЛАНЫ Алий.

Экономика къоркъуусуз-
лукъ эм коррупциягъа къа-
жау управленияны поли-
циячылары тинтиу-излеу  
ишлерини кезиуюнде жер 
бла байламлы хыйлалыкъ-
ла этилгенлерин тохташ-
дыргъандыла. Аманлыкъны 
этгенине ишекликде 35-жыл-
лыкъ терекчи тутулгъанды. 

Полициячыла ачыкълагъ-
анларыча, 2021 жылда ок-
тябрьде ол къырал къул-
лукъда ишлегенди.  Терекни 
администрациясыны баш-
чысыны бегимин  хайырла-
нып, шахарны эки инсанына 
жер бёлюннгенини юсюнден  
жалгъан документле хазыр-

лагъанды. Алай шахарчыла 
аны юсюнден жукъ да бил-
мегендиле. Ызы бла,  до-
кументлени жууаплы орган-
лагъа кёргюзтюп, жерлени 
кесини атына жаздыргъанды 
эмда аланы сатханды. 

Бу аманлыкъдан 500 минг 
сом тенгли къоранч этилген-
ди, деп билдиргендиле бизге 
КъМР-де МВД-ны пресс-
службасындан. Бузукълукъ 
бла байламлы РФ-ни УК-
сыны 159-чу статьясыны 
3-чю кесегине кёре терслеу 
материалла ачылгъандыла. 

ТИКАЛАНЫ Фатима 
хазырлагъанды. 

Полициячыла Урван рай-
онда Нальчикни къыйыры 
бла ётген жолда  аварияны  
сылтауларын тинтедиле.  
Анда эки адам ауур жа-
рала алып ауушхандыла, 
энтта тёрт  инсан саулукъ 
сакълау учреждениялагъа 
жетдирилгендиле, аланы 
арасында акъылбалыкъ 
болмагъан  да.

Быйыл 26 сентябрьде 16 
сагъат 30 минутда Наль-
чикни  къыйыры бла ётген  
федерал жолну 24 кило-
метринде «Фреза дорож-
ная ДЭМ-121» трактор бла 
«Toyota Sequoia» къагъыш-
хандыла.

Толу болмагъан шарт-
лагъа кёре, тракторну води-
тели, 36-жыллыкъ терекчи, 
жолда жюрюуню жорукъ-

ларына бузукълукъла этип, 
кёпюрде  артха  бурулуп 
башлагъанды. Ол  кезиуде, 
аллына келген машинагъа 
жол берирге борчлу болгъа-
нына къарамай, андан ары 
тебирегенди. Алай бла тыш 
къыраллы машина трактор-
гъа чартлап тийгенди. 

Алайда ауур жарала алып, 
«Тойотада» келген 38-жыл-
лыкъ тиширыу бла 41-жыл-
лыкъ эр киши  ауушхандыла. 
Экиси да Воронеж шахарны 
инсанларыдыла. Энтта тёрт 
адам – Тюменьден 33-жыл-
лыкъ эр киши, 32-жыллыкъ 
тиширыу, Самара область-
дан 37-жыллыкъ тиширыу 
бла 14-жыллыкъ къызчыкъ 
тюрлю-тюрлю жаралары 
бла больницагъа жетдирил-
гендиле.

Малкъар халкъдан а ары 
биринчи 1976 жылда 

Жеттеланы Мустафир кирген-
ди. Ол 1942 жылда Кёнделен-
де туугъанды, Къыргъызда 
ёсгенди. Ата журтха къайтхан-
дан сора, Нальчикде музыка 
училищени дирижер бёлю-
мюнде окъугъанды. Биринчи 
Гуртуланы Бертни сёзлерине 
«Къурулушчуланы жырын» 
жазгъанды. КъМР-ни искус-
стволарыны сыйлы къуллукъ-
чусу Жеттеланы Мустафир 
Къабарты-Малкъар телевиде-
нияда звукорежиссёр болуп, 
сау къыркъ жыл ишлегенди, 
2002 жылны 29 апрелинде 
дуниясын алышхынчы.

Ол «Кечеле», «Таулагъа 
чакъырама», «Жылы жауун», 
«Кечеле», «Къайдаса, бил-
дир кесинги», «Жашлыкъ», 
«Анам, мени сакълама», «Та-
ула сарнагъанда», «Сюйме-
кликни сакъла», «Тилейме, 
айып этме», «Сени кёзле-
ринг», «Айтсанг а», «Гита-
рангы сокъ да», «Къарачай», 
«Сюймекликни вальсы», 
«Почему молчат колокола?» 
д.б. жырланы, романсланы, 
балладаланы, «Тау элде», 
«Кериуан» пьесаланы, увер-
тюраланы да авторуду. «Чегем 
чучхурланы тауруху» деген 
биринчи малкъар балетге, 
бир къауум малкъар театр 
оюнлагъа да музыканы ол 
жазгъанды. 

Андан сора 1977 жылда 
Композиторла союзуна 

Байчеккуланы Абидин кирген-
ди. Ол да Кёнделенде туууп, 
Къыргъызстанда ёсгенди. 
Биринчи жырын Боташланы 
Иссаны «Сен ариугъа» деген 
сёзлерине онтёрт жылында 
сюргюнде жазгъанды.

Артда ол Москвада Щеп-
кин атлы къырал театр учи-
лищеде, ызы бла Бакуда 
Азербайджан халкъ консер-
ваторияда композиция фа-
культетде окъугъанды. Аби-
дин композиция факультетни 

бошагъан биринчи таулуду. 
Ол Маданият министерство-

ну эл клубла бёлюмюнде, бир 
къауум жылны Германияда 
Совет маданият арада, Ре-
спубликалы хоргъа директор 
болуп да ишлегенди. Эски 
макъамланы ноталагъа сал-
гъанды. Аны СССР-ни Компо-
зиторла союзуна 1977 жылда 
алгъандыла. 

КъМР-ни искусстволары-
ны сыйлы къуллукъ-

чусу, республиканы Къырал 
саугъасыны лауреаты, миллет 
жыр эм музыка искусствону 
айнытыугъа уллу къошумчу-
лукъ этген композитор Бай-
чеккуланы Абидин «Атсыз 
къабырла», «Миллетим», 
«Жангы умутла», «Ариу къыз-
гъа», «Турчу, балам», «Аллай 
къыз барды», «Терезенгде 
жарыкъ», «Анам», «Ана кёз-
лени жылыуу», «Унутурмамы 
сени?», «Кюн ахшы болсун, 
адамла!», «Бизге сукъла-
надыла», «Мени халкъым», 
«Къалай жашайса менсиз?», 
«Сени излейме», «Танг жа-
рыгъымса», «Урушдан къайт-
магъанлагъа» деген эм башха 

жырланы, Къайсынны «Ле-
нинни юсюнден таулу поэма-
сына» кёре биринчи малкъар 
кантатаны, «Ата журтда» деген 
симфония поэманы, «Къабар-
ты-Малкъар» атлы увертю-
раны да, юч китапны, башха 
санат ишлени да авторуду. 

Искусстволаны Шимал Кав-
каз институтуну ректору, про-
фессор, искусствоведение 
илмуланы доктору, КъМР-ни 
искусстволарыны сыйлы къул-
лукъчусу Рахайланы Анато-
лий а Композиторла союзуна 
ючюнчю болуп киргенди.

Ол Фрунзеде туугъанды. 
Нальчикде Культпросвет учи-
лищеде, ызы бла Ленинград-
да Н.А. Римский-Корсаков 
атлы къырал консерваторияда 
бла аспирантурада окъугъан-
ды. 1981 жылда «Балкаро-ка-
рачаевский песенный эпос и 
его значение в музыкальной 
культуре народа» деген аты 
бла кандидат ишин, 1996 жыл-
да уа «Народное песенное ис-
кусство Балкарии и Карачая» 
деген аты бла доктор ишин 
къоруулагъанды. Анатолий 
кёп уллу къуллукълада ишле-

генди: Россей Федерацияны 
культура министрини орунба-
сары, Россей Федерацияны 
Эсеплеу палатасыны кон-
сультанты, Санкт-Петербургда 
Къырал академиялы Мариин 
театрда директоруну биринчи 
орунбасары… 

Ол «Песенная эпика Балка-
рии», «Традиционный музы-
кальный фольклор Балкарии 
и Карачая», «Антология на-
родной музыки балкарцев и 
карачаевцев» деген эм башха 
китапланы авторуду.

Арт кезиуде КъМР-ни ис-
кусстволарыны сыйлы 

къуллукъчусу Асанланы Ку-
лина бла жаш композитор 
Малкъондуланы Ахмат кир-
гендиле Россей Композитор-
ланы союзуна.

Кулина Огъары Малкъар-
да туууп, Нальчикде музыка 
училищеде, ызы бла Крас-
нодарда культураны къырал 
институтда окъугъанды. Теле-
виденияда музыка бериулени 
редакторуду. Ол «Шукур, 
энтта тюбедик», «Малкъар 
башында ай», «Кёзлеринге 
къарасам, «Озгъан сюйме-

клик», «Акъ марал», «Экибиз 
эки жагъа», «Кёзлеринге къа-
расам», «Сюймеклик - жан-
нет чыпчыкъ», «Покуда стоят 
эти горы», «Два сердца», 
«Акъ толкъун», «Эски бешик», 
«Болалмайма сенсиз», «Уну-
талмайма» эм башха жырла 
бла къууандыргъанды. 

Жаш композитор Мал-
къондуланы Ахмат 

Нальчикде туугъанды. Мында 
Культура-жарыкъландырыу 
колледжни миллет къобуз-
гъа юйретген бёлюмюнде 
эм Саратовда Собинов атлы 
къырал консерваторияда окъ-
угъанды. Ол экинчи курсда 
окъуй тургъанлай, малкъар-
лыланы бла къарачайлыланы 
кёчгюнчюлюклерине атап, 
«Тилиндеди халкъны тары-
хы» деген музыка поэмасын, 
2018 жылда уа «Минги тау» 
симфониясын, 2020 жылда 
Кязимни «Тахир бла Зухра» 
поэмасына кёре «Легенда 
гор» деген операны, ызы бла 
ол «Омела» деген симфони-
ясын жазгъанды. 

Жырлары бла Къулий-
ланы Къайсын атлы 

Малкъар къырал драма те-
атрны актрисасы, КъМР-ни 
сыйлы артисткасы Мамайла-
ны Фатима къууандырады. 
Ол малкъар поэтлени на-
змуларына макъам салады. 
Аны «Сени жарыгъынг» атлы 
дискге жыйырма тёрт жыры 
киргендиле. Композиторлукъ 
ишде жетишимлери уа къай-
да кёпдюле. Аны таулу эллеге 
этген жырлары эллерибизни 
гимнлери болгъандыла.

Композиторланы санында 
аты айтыллыкъладан бири 
КъМР-ни культурасыны сый-
лы къуллукъчусу, эки жюзден 
артыкъ жырны, жети симфо-
ния чыгъарманы, юч спек-
такльге музыканы жазгъан 
Этчеланы Музафарды.

МУСУКАЛАНЫ Сакинат.

Музыканы битеудуния кюнюн бел-
гилегенде, эсинг миллет жетишимледе 
тохтайды. Къобузчула, сыбызгъычыла, 
дауурбасчыла, зурначыла, къарсчыла, 
башха хунерлиле болсала да, санатны 
башха тюрлюлерича, профессионал му-
зыка бизни республикада Совет власть 
келгенден сора къурала башлагъанды. 

СССР-ни Композиторла союзуну Къа-
барты-Малкъарда бёлюмю иги да кеч 
къуралгъанды – 1960 жылда. Ары Арте-
мий Шахгалдян, Мухадин Балов бла Ха-

сан Карданов киргендиле. Союзну пред-
седатели уа белгили композитор эм устаз 
Трувор Шейблер болгъанды. Ол анда бир 
ненча ай ишлегенди. Андан сора сегиз 
жылны ичинде союзгъа таматалыкъ Хасан 
Карданов этип тургъанды. Композиторла-
ны саны бизни республикада, башхалада 
да терк ёсгенди десек, ётюрюк боллукъду. 
Алай а ары алыкъа биздеча Композитор-
ла союзлары болмагъан кавказ республи-
каланы усталары да киргендиле. 

МУЗЫКА САНАТХА ЮЛЮШ КЪОШХАНЛА

Жолоучулукъну айнытыуну
амаллары сюзюлгендиле

«Жолоучулукъдан эсе кёп» деген аты бла Пятигор-
скда битеуроссей турист слёт болгъанды. Анга би-
теу да бир минг адам жыйылгъанды. «Биринчилени 
атламларындан анга 600 сабий бла жаш адам, 400 
гид-экскурсовод, 86 региондан туризм организацияла,  
власть органланы да 86 келечиси, сынамлы жолоучула, 
ол санда туризм  бла энди кюрешип башлагъанла да 
къатышхандыла. 

Юйретиуню бешикден башлай

Спорт

Даражалы эришиуде –
доммакъ майдал

Жаш къауумубуз – алчыланы санында

 Право

Жорукъланы бузуу 
жарсыугъа келтиргенди 

Къуллугъун хайырланып

Жылны кезиулери 

Берекетли кюз арты 

Байчеккуланы Абидин .

Рахайланы Анатолий. Асанланы Кулина. Малкъондуланы Ахмат.

Жеттеланы Мустафир.

Къагъанакълагъа къарагъан юйре-
тиучю Таукенланы Лиза. Физкультурадан инструктор Байсыланы Зухура.

Та м а т а  ю й р е т и у ч ю 
Болатланы Асият.


